
Њафтанома дар Вазорати 
фарњанги Љумњурии Тољикистон 
тањти №0054/РЗ сабти ном 
шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. Барои 
дар дигар нашрияњо чоп наму-
дани матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора ба 
идораи њафтаномаи «Тољи-
кистон» тааллуќ доранд ва 
тибќи ќонунгузории Љумњурии 
Тољикистон ва байналмилалї 
њифз карда мешаванд. Њафта-
нома аксњо ва маводњои љолибро 
аз шабакаи Интернет мавриди 
истифода ќарор медињад. 
Њафтанома масъулияти ма-
водњои интиќодї ва хусусияти 
таблиғотиро ба дўш надорад. 
Инчунин, ба мазмун ва санаду 
раќамњои маводи чопшуда муал-
лифон љавобгаранд.

САРИ САБЗ

Алишер ҶУМЪАЕВ, 
рассом, наққош 
ва ҳайкалтарош

- Бо дидани баъзе унвондороне, ки 
баъди ту рӯи саҳна омадаанду бо сохта-
кориҳо ба чизе расидаанд, як зарра но-
роҳатӣ пайдо мешавад. Аммо бо вуҷуди 
ин дар ин бора зиёд фикр намекардам.

- Камтар иғроқ шуд, андаке воҳи-
ма кардед, муаллима. Агар аз сохтако-
риҳои он “баъзе” унвондорҳо зиёд фикр 
намекардед, ягон зарра нороҳатӣ пайдо 
намешуд...

- Ҳар минтақа саллаву тоқиҳои зебои ба 
худ хос дошт. Дар баробари он ки занҳои 
мо дорои зару зевар буданд, мардҳо низ 
бозубанду ангуштарӣ ва маснуоти зиёди 
заргарӣ доштаанд, ки нишони қуввату қу-
драти онҳо буд.

- Мабодо шумо хоҳиши баргаштан ба 
ҳамон солҳоро надошта бошед, ҷаноб!? 
Охир, ҳоло замонаро давраи илму техно-
логия мегӯянд-ку! Ҷавононро дар ин руҳия 
тарбия кардан беҳтар нест?

- Ҳар нафаре, ки ба касби омӯзгорӣ 
шавқу рағбат дорад ва онро сидқан дӯст 
медораду барои такмили донишу маҳора-
таш ҳамеша пайи омӯзиш ҳаст, аз касбаш 
ифтихор мекунад ва аз ин касб соҳиби из-
зату обрӯ мегардад.

- Сад фоиз дуруст! Омӯзиши пайваста 
ва такмил додани донишу маҳорат дар 
ҳама марҳилаҳо сутуда мешавад. Аммо, 
агар шогирдон ҳурмати омӯзгорро ба ҷой 
оранд, дучанд ифтихор мекунад. 

Моҳрухсор САФИЕВА, 
Ҳунарпешаи халқии 
Тоҷикистон

Абдуқаҳҳори 
СУЛАЙМОН, 
омӯзгори фанни физика

Вилояти Бадхшон, шаҳри 
Исфара, манотиқи Рашту 
ноҳияи Фархор дар як рӯз 
нақшаи даъвати наваскарон 
ба қисмҳои ҳарбиро иҷро 
карда, чорабинии тантанавӣ 
оростанд. Ҳатто дар Исфара 
нақша барзиёд иҷро шудааст. 

Раиси шаҳри Исфара Баҳо-
виддин Баҳодурзода зимни су-
ханронӣ таъкид кард, ҷавонон 
дарк намудаанд, ки Ворух дар 
хати марз қарор дорад ва ҳи-
мояи марзу бум аз онҳо ҳисси 
баланди масъулиятшиносиро 
талаб мекунад. 

Дар рӯзи сеюми маъракаи 
даъват ба сафи артиш шаҳри 

Ваҳдат ва ноҳияҳои Ёвону 
Данғара низ аз иҷрои нақшаи 
даъват хабар доданд.

Ёдовар мешавем, ки 1-уми 
октябри соли ҷорӣ даъвати ти-
рамоҳии наваскарон ба сафи 
Қувваҳои Мусаллаҳи Тоҷи-
кистон оғоз гардида, то охири 
моҳи ноябр давом хоҳад кард. 
Дар ин маъракаи тирамоҳӣ 
ҷавонони соли таваллудашон 
1996-2005 ба хизмати ҳарбӣ 
ҷалб мешаванд.

Барои назорати риояи дақиқ 
ва иҷрои якхелаи қонун дар бо-
раи уҳдадории ҳарбӣ ва хизмати 
ҳарбӣ роҳбарони масъули сох-
торҳои ҳарбӣ ва комиссияҳои 
даъват муваззаф гардидаанд.

Абдуқаҳҳори Сулаймон, 
омӯзгори фанни физика ва 
астрономияи мактаби Прези-
дентӣ барои хонандагони бо-
лаёқати шаҳри Кӯлоб “Омӯз-
гори соли Тоҷикистон - 2023” 
эълон шуд. Ҷоизаи мазкур ба 
ғолиби озмун дар Рӯзи омӯз-
горон тақдим гардид.

О з м у н и  ҷ у м ҳ у р и я в и и 
“Омӯзгори соли Тоҷики-
стон-2023” рӯзҳои 28-30-юми 
сентябри соли ҷорӣ дар шаҳри 
Душанбе доир шуд ва дар он 5 
омӯзгор аз минтақаҳои кишвар 

барои ғолибият рақобат кар-
данд. Пас аз хулосаи ҳакамон, 
Абдуқаҳҳори Сулаймон, омӯз-
гори фанни физика ва астро-
номия аз шаҳри Кӯлоб ғолиби 
ин озмун интихоб шудааст.

“Ман дар ҳама ҷо аз ин 
касбу аз ихтисосам ҳарф ме-
задаму ифтихор мекардам ва 
то ҳол ҳам чунин аст. Ҷомеа 
ва ба вижа хонанда дар чеҳраи 
омӯзгор бояд шахси босавод, 
хушмуомила ва хушахлоқро 
дида тавонад, то мояи ибрат 
гардад”,- таъкид мекунад Аб-
дуқаҳҳори Сулаймон.

Фонди Оғохон ёдгориҳои 
асосии меъмории шаҳрҳои 
Бухоро ва Самарқандро 
барқарор мекунад.

Ба иттилои ёвари Президен-
ти Ӯзбекистон Саида Мирзи-
ёева, ин масъала дар мулоқот 
бо роҳбарони Бунёди Оқохон 
дар бахши фарҳанг баррасӣ 
гардидааст.

"Бо дарназардошти таҷри-
баи муваффақи созмон дар 

ҳифзи мероси фарҳангӣ, ҷалби 
ин созмон ба барқарорсозии 
ду ёдгории муҳим - масҷиди 
Бибихоним дар Самарқанд ва 
Манораи Калон дар Бухоро 
дар назар аст",- изҳор дошта-
аст Саида Мирзиёева.

Таъкид мегардад, ки ин ду 
ёдгории таърихӣ барои мил-
лат ва тамоми ҷаҳон аҳамияти 
бузург дошта, он бояд ҳифз ва 
дар ҳолати хуб барои наслҳои 
оянда боқӣ гузошта шавад.

Дар тарабхонаи "Якксарой-
"-и шаҳри Хуҷанд ҳолатҳои 
зиёди вайрон кардани тала-
боти қонун ошкор гардид.

Бино ба маълумотҳо, зим-
ни баргузории санҷишҳо ди-
ректори тарабхонаи мазкур 
дар чанд ҳолат тӯйи шаҳрван-
донро дар тарабхона бидуни 
бастани шартномаи хизма-
трасонӣ гузаронидааст, ки ин 
кори ӯ хилофи қонуни танзим 
аст.

Ҳолати баргузор шудани ма-
росими арӯсӣ дар вақти корӣ 
баргузор шудааст. Зимнан, 
қонуншикании чанд сароян-
да ва баранда ошкор шудааст, 
ки онҳо низ бидуни бастани 
шартномаи хизматрасонӣ ҷаш-
ни арӯсиро обод кардаанд.

Илова бар ин, дар тарабхо-
наи мазкур як сокини маҳаллӣ 
аснои баргузор кардани маъ-
ракаи домодталбон 72 меҳмон 
даъват карда, се намуд хӯрок 
зиёфат додааст. Ин чорабини-
ро маъмури тарабхонаи "Якка-
сарой" бидуни шартномаи хиз-
матрасонӣ баргузор кардааст.

Дар ҳамин ҳол, прокуратура 
хабар дод, ки нисбати дирек-
тор, маъмури тарабхона, саро-
янда, баранда ва сокини маҳал-
лӣ бо моддаи 481 парвандаи 
ҳуқуқвайронкунии маъмурӣ 
тартиб дода шудааст.

Дар асоси ин модда, дирек-
тори тарабхона ба супурдани 
81600 сомонӣ, маъмури тараб-
хона - 44200 сомонӣ, баранда 
ва сароянда ҳар кадоме 51000 
сомонӣ ҷарима шудаанд.

ДАР КУЉО НАЌШАИ ДАЪВАТИ 
НАВАСКАРОН ДАР 1 РӮЗ ИЉРО ШУД?

ОМӮЗГОРИ СОЛИ 
ТОЉИКИСТОН МУАЙЯН ШУД

ОЃОХОН ЁДГОРИЊОИ 
БУХОРОВУ САМАРЌАНДРО 
БАРЌАРОР МЕКУНАД

ЌОНУНШИКАНӢ ДАР "ЯККАСАРОЙ"

ОЛМОН + ОСИЁИ МАРКАЗӢ
Аз “Долони миёна” то уҳдадории 5 кишвар 

Мулоқоти аввалини раҳба-
рони кишварҳои Осиёи Мар-
казӣ ва Олмон 29-уми сентябр 
дар шаҳри Берлин баргузор 
шуд. Натиҷаи ин мулоқот 
эъломияе шуд, ки сарони 
кишварҳо зераш имзо гузо-
штанд. 

Олмон + Осиёи Марказӣ
Дар эъломияе, ки зери он на-

хуствазири Олмон Олаф Шолтс 
ва президентони Қазоқистон 
Қосимҷомарт Тоқаев, Қирғи-
зистон - Содир Ҷабборов (Жа-
паров), Тоҷикистон - Эмомалӣ 
Раҳмон, Ӯзбекистон - Шавкат 
Мирзиёев ва раҳбари парлумо-
ни Туркманистон Қурбонгулӣ 
Бердимуҳаммадов имзо кар-
данд, ба “аҳамияти ҳамкориҳои 
минбаъда дар самти тақвияти 
қонун, демократия, мудирия-
ти хуб, баробарии ҷинсиятӣ, 
ҳуқуқҳои универсалӣ ва озо-
диҳои бунёдӣ дар доираи страте-
гияи Иттиҳоди Аврупо ва Осиёи 
Марказӣ аз соли 2019” таъкид 
шудааст.

Вале нуктаи муҳимми ин про-
токол уҳдадории панҷ кишвар 
ба роҳ надодани фирори Русия 
аз таҳримҳо мебошад. 

Дар матни эъломия омадааст: 
“Раҳбарон бори дигар уҳдадор 
шуданд, ки ба хотири сулҳу су-
бот, демократия ва ҳукумати 
қонун ва эҳтиром ба қонунҳои 
байналмилалӣ ҳамкорӣ меку-
нанд”. 

“Эҳтиром ба истиқлолият, 
соҳибихтиёрии давлатӣ ва тамо-
мияти арзии тамоми кишварҳо 
ва адами истифодаи нерӯ... ҳал-

ли баҳсҳои байналмилалӣ аз 
роҳи сулҳомез” аз уҳдадориҳои 
дигари раҳбарон будааст.

Гарчанде дар матни Эъломия 
мушаххасан номи Русия наома-
дааст, вале маълум аст, ки бан-
дҳои санад ба ин кишвар, ки 2 
соли охир дар қаламрави Укра-
ина амалиёти низомӣ мегузаро-
над, равона шудааст.

Аз муҳоҷират то илм
Рушди ҳамкориҳои иқти-

содӣ ва иҷтимоии Олмон бо 
кишварҳои Осиёи Марказӣ 

бахши дигари муҳим аз сафари 
сарони кишварҳо мебошад. 

Бахусус, дар бахши муҳоҷи-
рат эҳтимоли ҳам ба Ол-
мон барои кор фиристодани 
шаҳрвандони Осиёи Марказӣ 
ва ҳам омода кардани корга-
рони соҳибихтисос баррасӣ 
шудааст.

Дар вохӯрии раҳбарон аз 
ҷумла ба тақвияти ҳамкориҳои 
минтақа бо Олмон дар рушди 
энергияи сабз, соҳибкории 
хусусӣ, фароҳам кардани ша-
роити кору даромади расмӣ ё 

муҳоҷирати корӣ таъкиди ҷу-
догона шудааст.

Яке аз мувофиқаҳое, ки дар 
ин ҷаласа ба даст омадааст, 
кор дар самти тақвияти роҳҳои 
иртиботии миёни Иттиҳоди 
Аврупо ва Осиёи Марказӣ, аз 
ҷумла, тавассути тарҳи “Доло-
ни миёна” мебошад. Ҳадафи 
ин тарҳ эҷоди роҳҳои иртибо-
ту нақлиёт ва боркашонӣ ба 
хотири тавсеаи имкониятҳои 
рушди иқтисодӣ гуфта меша-
вад. Барои кор дар ин тарҳ 
қарор аст бо ёрии ташкилоти 

молии байналилалии мисли 
Бонки аврупоии таҷдид ва 
рушд роҳҳои ҷалби сармояву 
маблағгузорӣ андешида шавад.

Яке аз дигар масоиле, ки раҳ-
барони Осиёи Марказӣ ва Ол-
мон мувофиқа ба даст оварданд, 
ин зарурати ташвиқу рушди 
ҳамкориҳои миёни созмонҳои 
таҳлилӣ ва ҷомеаи маданӣ, 
ҳамкориҳо дар бахши маориф 
ва таҳқиқот мебошад. Аз ҷумла, 
таълими забони олмонӣ дар му-
ассисаҳои маърифатии минтақа 
идома хоҳад ёфт.

2-юми октябри соли 2023 
дар шаҳри Бодканди Қирғи-
зистон вохӯрии навбатии 
Комиссияи байниҳукума-
тии Ҷумҳурии Тоҷикистон ва 
Ҷумҳурии Қирғизистон оид 
ба делимитатсия ва демар-
катсияи сарҳади давлатии 
Тоҷикистону Қирғизистон 
баргузор гардид.

Дар ин бора Вазорати 
корҳои хориҷии Тоҷикистон 
иттилоъ медиҳад.

Дар ин мулоқот ҳайати 
Тоҷикистонро Саймумин 
Ятимов, раиси Кумитаи дав-
латии амнияти миллӣ ва ҳай-
ати Қирғизистонро Қамчибек 
Ташиев, муовини раиси Дево-
ни Вазирон - раиси Кумитаи 
давлатии амнияти миллӣ роҳ-
барӣ намуда, зимни он масъа-
лаи делимитатсияи сарҳади 
давлатии ду кишвар баррасӣ 
гардидааст.

Зикр мешавад, ки роҳбаро-
ни ҳайатҳо “бо ҳусни тафоҳу-
ми комил оид ба зарурати 
фаъол намудани тасвири гу-

зариши хати лоиҳавии сарҳади 
давлатии Қирғизистону Тоҷи-
кистон дар қитъаҳои боқи-
монда изҳори назар намуда, 
ба гурӯҳҳои корӣ дастурҳои 
дахлдор додаанд”.

Тафсилоти бештар аз ин 
мулоқот нашр нашудааст 
ва ҳам гуфта намешавад, ки 
муҳтавои протоколи имзогар-
дида чӣ аст.

Дар ҳамин ҳол, дар навори 
аз ин мулоқот нашршуда Сай-
мумин Ятимов, раиси Куми-
таи давлатии амнияти миллии 
Тоҷикистон зикр мекунад, ки 
ду тараф протоколи рақами 
44-ро имзо карданд.

“Иҷрои ин протокол ҳама 
гуна масъала, ҳама мушкило-

теро, ки пештар сабаби низоъ 
дар сарҳади давлатии Тоҷи-
кистону Қирғизистон буданд, 

ҳал мекунад. Бо тамоми ма-
съулият эълон медорам, ки 
имзо ва иҷрои протокол иро-
даи раҳбарони ҳар ду ҷумҳурӣ 
аст”,- зикр мекунад Сайму-
мин Ятимов.

Қамчибек Тошиев, раиси 
Кумитаи давлатии амнияти 
миллии Қирғизистон низ им-
зои санадро роҳе барои ҳалли 

мушкили марзӣ номид.
“Ин протокол асос ме-

шавад, ки ҳама гуна масъа-
лаи марзиро ҳал кунем. Худо 
хоҳад, ба зудӣ қарори ниҳоиро 
дар бораи ниҳоӣ кардани таъ-
йини кулли сарҳади давлатӣ 
қабул мекунем”,- мегӯяд Қам-
чибек Ташиев.

Мавриди зикр аст, ки му-
лоқоти мазкур дар пасманзари 
таниши лафзии ахир миёни ду 
кишвар, баъди изҳори назари 

Қамчибек Ташиев, раиси Ку-
митаи давлатии амнияти мил-
лии Қирғизистон, ки гуфт, “ба 
наздикӣ санадҳои нав пайдо 
шуданд ва тибқи он муайян 
шудааст, ки заминҳои зиёди 
қирғизҳо ба Тоҷикистон гуза-
штаанд”, ҷараён мегирад.

Ёдовар мешавем, ки масо-
фаи сарҳади байни Тоҷики-
стон ва Қирғизистон тақри-
бан 970 километрро ташкил 
медиҳад. Айни замон 519 
километр хати сарҳади дав-
латӣ мушаххасу муайян ва аз 
ҷониби ҳарду давлат эътироф 
шудааст. Боқимонда - зиёда 
аз 400 километри хати сарҳад 
баҳснок шуморида мешавад. 
Ин номуйянӣ боиси он шуда-
аст, ки ҳар замон дар сарҳади 
ду кишвар муноқиша сар ме-
занад.

ПРОТОКОЛИ №44
Мушкили марзи Тоҷикистону Қирғизистон ҳал шуд?

Ҳар сол дар арафаи Рӯзи 
забони давлатии Ҷумҳурии 
Тоҷикистон дар аксар муас-
сисаву корхонаҳои кишва-
рамон чорабиниҳои мухта-
лифи фарҳангию маърифатӣ 
ва сиёсиву адабӣ баргузор 
мегарданд, ки мақсад аз бар-
гузории онҳо арҷ гузоштан ба 
забони давлатӣ мебошад. Ал-
батта, гиромӣ доштану арҷгу-
зории забон кори хайру нек 
аст, вале дар амал забондон 
будан аз он беҳтару хубтар 
мебошад.

Имрӯз агар ба сатҳи забон-
донии мардум назар андозем, 
мебинем, ки вазъ чандон хуб 
набуда, сол то сол махлутша-
вии забон аз ҳисоби забонҳои 
аҷнабӣ зиёд шуда истодааст. 
Вақте ба мутолиаи осори гуза-
штагонамон мепардозем, ме-
бинем, ки эшон забони хешро 
басо тозаву беолоиш нигаҳ 
дошта, дар сатҳи баланд медо-
нистаанд ва тамоми талаботи 
меъёрию таърихии онро низ 
хуб риоя мекардаанд.

Дар тамоми давраҳои та-
раққиёти инсоният фазилат ва 
дараҷаи фарҳангнокии шахсро 
аз рӯйи хуб донистани забон, 
беғалат навиштан ва босаво-
дона сухан гуфтани ӯ муайян 
мекардаанд.

Имрӯзҳо меъёрҳои «Қои-
даҳои имлои забони тоҷикӣ» 
аз тарафи баъзе шаҳрвандони 
ҷумҳуриамон бинобар сабаби 
огоҳ набудан аз тарзи дуруст-
нависӣ, якҷоя ё ҷудо навишта-
ни ҳиссаи калимаҳо, бо тире ё 
нимтире навиштани вожаҳо, 
тарзи дуруст талаффуз кардан 
ва ё аз сатр басатргузаронии 
ҳиссаи калимаҳо риоя наме-
гардад. Доир ба ин мушкилию 
муаммоҳо аз ҷониби олимони 
забондон ва донишмандони 
соҳа дар матбуоти даврӣ мат-
лабҳои ҷолиб ба нашр расида 
бошанд ҳам, мутаассифона, 
вазъият то ҳол ҳамон хел идо-
ма дорад.

Вақте китобати имрӯзиёнро 

бо талаботи «Қоидаҳои имлои 
забони тоҷикӣ» (Душанбе, 
2021) муқоиса мекунем, дар 
матни навиштаи баъзеи онҳо 
имлои носаҳеҳу ғалат ба назар 
мерасад. Масалан, дар боби 
дуюми «Қоидаҳои имлои за-
бони тоҷикӣ» дар хусуси бо 
ҳарфи «и»-и ноустувор (и) 
навиштани калимаҳо чунин 
зикр гардидааст: «Дар охири 
ҷонишинҳо меояд: ҳар ки, ҳар 
чи ва ғайра» (ҳамон ҷо, саҳ. 6). 
Вале дар мавриди ифодаи ово-
зи и-и устувор (ӣ) омадааст, ки 
«дар ҷонишинҳои саволии кӣ? 
ва чӣ?; кӣ омад?, чӣ шуд? ва 

ғайра» овози и-и 
устувор, яъне ҳарфи «ӣ» 
навишта мешавад» (ҳамон 
ҷо, саҳ. 7). Мардум, чун 
одат, аз рӯйи қоидаҳои 
пештара ҷонишинҳои ҳар 
ки, ҳар чиро, ки ифода-
гари шахс мебошанд, бо 
ҳарфи и-и устувор, яъне 
бо ҳарфи ӣ мехонанду ме-
нависанд.

Носаҳеҳии дигари 
«Қоидаҳои имлои забо-
ни тоҷикӣ» дар навишти 
овозҳои ноустувори у, 
устувори у, устувори 
дарози ӯ низ дар миёни 
мардум мушкилӣ эҷод 
намудааст. Дар «Қои-
даҳо...» омадааст, ки «дар 
калимаҳои иқтибосии 
арабӣ: таваҷҷуҳ, таҷам-
муъ, таматтуъ, тараш-
шуъ, тазарруъ, таваққуъ, 
табарруъ, муҳтарам, 
муҳлат, шуъба, шуъла, 
муъмин, суҳбат, уҳда ва 
ғайра» (ҳамон ҷо, саҳ.5-
6) ҳарфи у навишта ме-
шавад.

Аз гуфтаи боло бармеояд, 
ки «Қоида...» талаб мекунад, 
ки калимаҳои арабии дар тар-
кибашон ҳарфи вовдошта ҳам 
бояд бо ҳарфи «у»-и ноустувор 
(яъне у-и кӯтоҳ) навишта ша-
ванд, вале калимаҳои арабие 
ҳастанд, ки таърихан дар тар-
кибашон ҳарфи «вов»-и маъ-
руф доранд ва ҳамчун «у»-и 
устувори дароз талаффуз ме-
шаванд. Масалан, калимаҳои 
мӯъмин, рӯҳ, маҷрӯҳ, ӯвло, 
мӯъзӣ ва ғайраро, ки дар тар-
кибашон ҳарфи вови маъруф 

доранд, имрӯз ҳайронем, ки 
бо кадом ҳарфи вов (у ё ӯ) на-
висем?!

Имрӯзҳо аксар омӯзгорону 
қаламкашон аз ҳарфи ӯ қариб 
ки парҳез карда, дар аксар мав-
ридҳо онро истифода намеку-
нанд. Ин амали онҳо мақоли 
халқии ба хотири як кайк пӯ-
стин оташ заданро пеши назар 
меорад. Мураттибони «Қои-
даҳои имло...» аз калимаҳои 
арабӣ ҳарфи ӯ-ро ҳазф карда-
анд, пас таваҷҷуҳ намоед, ки 
оё ҳиссаи (рӯҳи) калимаҳои 
гурӯҳ, маҷрӯҳ, рӯҳ як хел та-
лаффуз намешаванд? Модоме 
ки онҳо як хел талаффуз шу-
даву оҳангнокиашон низ му-
совист, пас ин қабил калимаҳо 
бояд бо ҳарфи ӯ-и устувори да-
роз, яъне дар шакли маҷрӯҳ ва 
рӯҳ навишта шаванд.

Инро набояд фаромӯш 
кард, ки адибони гузаштаи 
тоҷику форс калимаҳои дар 
таркибашон ҳарфи вови маъ-
руфу маҷҳулдоштаро ба ҳайси 
қофия (гесу, ҷоду, абру, ҳин-
ду, маҳрӯ, оҳу, бозу) ва радифи 
шеър низ истифода мекарданд.

Дар хазинаи луғавии забони 
тоҷикӣ калимаҳое ҳастанд, ки 

аз чунин тарзи навишт маъ-
нояшон дигар мешавад. Ма-
салан, агар мо калимаҳои зону, 
неру, бону, абру ва ғайраро бо 
у-и устувори у нависем, пас ка-
лимаҳои орӯ, некӯ ва абрӯро 
низ бо ҳарфи у менависем. 
Калимаи неку, ки маъноҳои 
хуб, нағз, хушрӯй зебо, аъ-
ло, беҳ, арзандаро дорад, оё 
дар навишт бо ҳиссаи аввали 
таркибҳои неку бад, неку хуб, 
неку зишт яксон наменамояд? 
Ё худ вожаи абруро гирем, ки 
маънои лаҳҷавияш қош мебо-

шад, оё дар навишт бо ҳиссаи 
аввали таркибҳои абру борон, 
абру бод як хел навишта наме-
шавад? Ё вожаи ору (занбӯри 
асал)-ро гирем, ки бо ҳиссаи 
аввали таркибҳои ору номус, 
ору нанг як хел навишта наме-
шавад? Хонанда ҳангоми му-
толиаи китоб фарқияти онҳо-
ро танҳо аз рӯи мантиқ дарк 
мекунад, вале дар имло онҳо 
аз ҳамдигар фарқ намекунанд. 

Ҳамчунин дар навишти ка-
лимаҳои дур (гавҳар) ва дур 
(масофа), мардум ба фарқи-
яти онҳо сарфаҳм намеравад. 
Мутаассифона, ин талаботро 
ҳам мураттибони «Қоидаҳои 
имлои забони тоҷикӣ» ба на-
зар нагирифтаанд. 

Носаҳеҳии дигари «Қои-
да...» ҳангоми навиштани ҳар-
фи ъ (ъайн) низ ба мушоҳида 
мерасад, ки дар он омадааст: 
«Дар байни ду садонок, ба 
истиснои калимаҳои фаъол, 
таъин навишта намешавад» 
(ҳамон ҷо, саҳ. 10).

Суоле бармеояд, ки чаро дар 
миёни садонокҳои ду калима 
(фаъол ва таъин) навиштани 
ҳарфи (ъ) ъайн раво будаасту 
дар дигар калимаҳо овардани 

он мамнуъ?
Дар бисёр ҳолатҳо 

мардум талаботи боби 
5-уми «Қоида...»-ро 
риоя накарда, исмҳои 
мураккаби бо воситаи 
миёнвандҳои -у- ва -о- 
сохташударо ба назар 
нагирифта, ҷузъҳои 
калимаҳои «гуфтушу-
нид», «рафтуомад», 
«сарулибос»,  «сарупо», 
«сарутан», «сарукор» ва 
ғайраро аз ҳам ҷудо-ҷу-
до менависанд, ки но-
дуруст аст. 

Бисёр вақт мардум 
исмҳои таркибии мо-
дар-ватанро бе ягон за-
рурат бо ҳарфҳои калон 
менависанд, ҳол он ки 
ин калимаҳо дар бан-
ди 17-и «Қоидаҳо...» бо 
ҳарфи хурд оварда шу-
даанд. 

Аксар вақт мардум 
ҳангоми суханрониҳои 
хеш калимаҳои «зе-
боӣ», «доноӣ» ва «мин-
натдорӣ»-ро дар шакли 
«зебогӣ», «доногӣ» ва 

«миннатдоргӣ» мегӯянду ме-
нависанд, ки бисёр зишт ме-
намояд.

Ҳамчунин калимаи «муҳим»-
ро дар ҳолати калимасозӣ бо як 
ҳарфи «м» менависанд, ки хи-
лофи қоидаҳои имлост.

Аз ноогоҳии шаҳрвандон 
имрӯзҳо дар ҷумҳуриамон як 
падидаи нораво роиҷ шудааст, 
ки ба овезаҳои ошхонаҳои хур-
ду бузурги хеш таркиби «ошхо-
наи миллӣ»-ро насб кардаанд. 
Ҳол он ки, ин таркиб хосси му-
ассисаҳои бузургу машҳур ва 

ягонаи ҷумҳуриявӣ мебошад. 
Чунончи, Академияи миллии 
илмҳои Тоҷикистон, Дониш-
гоҳи миллии Тоҷикистон, Ки-
тобхонаи миллии Тоҷикистон, 
Бонки миллии Тоҷикистон, 
Суруди миллии Ҷумҳурии 
Тоҷикистон, Дави миллӣ ва 
ғайраро бо унвони миллӣ ном 
мебаранд. Масъулини соҳаро 
зарур аст, ки ба чунин ҳарҷу 
марҷҳо таъсир расонанд, то ҳар 
кас пояшро ба андозаи кӯрпа-
аш дароз намояд.

Имрӯзҳо мардум аз рӯи 
одати пешина баъзе бандҳои 
баҳсталаби «Қоидаҳо...»-ро 
аз ноогоҳӣ ва ё огоҳона риоя 
намекунанд. Масалан, дар бо-
би «Имлои исм», банди 23 бо 
ҳарфи калон навишта шудани 
исмҳо чунин омадааст: «Ҳарфи 
аввали исмҳои хоси... ҷирмҳои 
кайҳонӣ (номи... сайёра) Оф-
тоб, Моҳ, Замин, Зуҳра, Зуҳал 
ва ғайра» (ҳамон ҷо, саҳ. 19-
20) калон навишта мешаванд. 
Ҳатто худи мураттибони «Қо-
идаҳо...» низ ба гуфтаҳои хеш 
амал накарда, дар чанд маврид 
дар матни «Қоидаҳои имлои 
забони тоҷикӣ» калимаҳои 
«Қамар» ва «Замин»-ро, ки 
исми ҷирмҳои кайҳонианд, 
бо ҳарфи хурд овардаанд. Ма-
салан, дар банди 11-уми боби 
4-уми «Аломатҳои китобати 
забони тоҷикӣ» ҳангоми ми-
соловарӣ дар фасли «Аломати 
вергул» матнеро бидуни зикри 
муаллиф овардаанд, ки дар он 
калимаи хосси ҷирми кайҳо-
нии Қамар бо ҳарфи хурд на-
вишта шудааст: «Бар қуббаи 
заррини қамар оҳиста-оҳиста 
сояи сиёҳ хазидан гирифт, то 
он ки се ҳиссаи онро тамоман 
пахш кард» (ҳамон ҷо, саҳ. 51).

Ё худ дар боби 5-уми 
«Аломатҳои китобати забо-
ни тоҷикӣ» зимни ба фасли 
«Аломати нуқтавергул» овар-
дани мисол матнеро аз китоби 
устод Садриддин Айнӣ наму-
на овардаанд, ки дар он ка-
лимаи «Замин» бо ҳарфи хурд 
омадааст: «Падар, то вақте ки 
чашмаш кор мекард, ба болои 
чархи осиё кор кард, аммо он 
рӯз аз ҳаррӯза барвақттар рӯз 
торик шуд; бод шиддат карда, 
аз ҳавои гарду ғуборолуд регбо-
рон сар шуд; рег монанди бо-
рон борида, дар андак фурсат 
рӯйи заминро регфарш кард...» 
(ҳамон ҷо, саҳ. 54). Дар фасли 3 
«Имлои ҳамсадоҳо» дар банди 
11 зимни баёни дар байни ду 
садонок наомадани ҳарфи ъ 
калимаи Офтоб бо ҳарфи хурд 
нигошта шудааст. 

Ҳамчунин банди 55-и фасли 
«Имлои нидо» чунин омадааст: 
«Нидоҳои таркибӣ ҷудо на-
вишта мешаванд: сад дареғ, сад 
афсус, бисёр афсус, сад ҳайф, 
во дареғо, ҳай дареғ, э вой ва 
ғайра» (ҳамон ҷо, саҳ. 37).

(Давомаш дар саҳ.7)

МУАММОИ ИМЛО 
Ё вақте «Қоидаҳои имлои забони тоҷикӣ» ғалат аст... 

Раҷабалӣ ХУДОЁРЗОДА, 	
номзади илмҳои филологӣ

ЧАРО ЉАМШЕД 
АБДУЛЛО МЕШАВАД?

- Баъзе шахсон, ҳатто амалдорон 
тағо давонда, мехоҳанд аз Кумитаи 
забон ва истилоҳот иҷозаи номҳои 
дағали арабӣ гиранд,- гуфт як масъу-
ли кумита.

Шарҳи ин номҳо:
Осия - нофармон, осӣ саркаш, ко-

фир;
Соира ё Соҳира - ҷодугар;
Абубакр - падари шутурбараҳна;
Судайс - шашак, фарзанди 6-ум;
Роҳила - саворӣ, мисли аспу шутуру 

хару мошин...
Баъзе нохалафони арабзада Ҷам-

шедро ба номи арабии пешазисломии 
Абдулло (бандаи илоҳ ишора ба бутҳо) 
иваз мекунанд, ки ин камоли нодонист.

Айб нест? Миллати ориёӣ бо тамад-
дуни 6-ҳазорсола, номҳои тоҷикона 
монед, охир!

Саъдӣ МАҲДӢ,
забоншинос

ДАР ОМАДИ ГАП:



Ҳамоиш

5Гӯшаи нави “ПОЙТАХТ” дар ҳафтаномаи  “ТОҶИКИСТОН”  фарогири дастовардҳои шаҳри Душанбе,  инъикоси камбудиҳо ба 
хотири рафъ  намудан, назари масъулин ва минбари  сокинони пойтахт аст.  Агар шумо шоҳиди  камбудие дар Душанбе шудед,
ба мо нависед. •    Е-MAIL: tojikiston@pressa.tj    •	  	          •   TEЛ: 93-111-08-61 PRESSA.TJPRESSA.TJ

Рӯзҳои 29-30-юми сентябр 
дар пойтахт форуми байнал-
милалии сармоягузорӣ таҳти 
унвони “Душанбе инвест - 
2023” дар сатҳи баланд баргу-
зор гардид. Ин форум сармоя-
гузорони як қатор давлатҳо ва 
намояндагони калидии вазо-
рату идораҳо ва дипломатҳоро 
ба ҳам овард. 

150 млрд сомонӣ сармояи 
хориҷӣ дар 20 сол

Раиси шаҳри Душанбе Ру-
стами Эмомалӣ дар форум 
иштирок карда, изҳор дошт, 
ки ташаккул додан ва таъмин 
намудани рушди иқтисоди 
рақамӣ, иқтисоди сабз, низо-
ми ягонаи нақлиётӣ, рушди 
долонҳои нақлиётӣ ва исти-
фодаи самараноки иқтидори 
транзитии кишварҳо барои 
ҳама ҷонибҳо аҳамияти хоса 
дорад. «Имрӯз дар Тоҷикистон 
бо мақсади фароҳам овардани 
фазои мусоиди сармоягузорӣ 
ва соҳибкорӣ, вусъат дода-
ни имкониятҳои содиротии 
кишвар, беҳбуд бахшидан ба 
вазъи бозори меҳнат ислоҳо-
ти иқтисодии муваффақона 
амалӣ шуда истодааст. Дар 
бист соли охир ба кишвари мо 
беш аз 150 млрд сомонӣ сармо-
яи хориҷӣ, аз ҷумла ба маблағи 
умумии 60 млрд сомонӣ сармо-
яи мустақил ҷалб гардидааст»,- 
иброз дошт номбурда.

Ӯ таъкид намуд, ки дар 
кишвари мо саноатикунонии 

босуръат яке аз ҳадафҳои стра-
тегияи миллӣ эълон шудааст. 
Дар ин самт корҳои назаррас 
амалӣ гардида, то имрӯз беш 
аз 3 ҳазор корхонаҳои хурду 
бузурги саноатӣ сохта ба ис-
тифода дода шудаанд, ки дар 
натиҷа ҳаҷми маҳсулоти сано-
атӣ нисбат ба соли 2000-ум 31 
баробар афзуд.

30 лоиҳаи Русия                  
дар Тоҷикистон

Сафари муовини сарвазири 
Русия Марат Хуснулин низ ба 
Тоҷикистон дар ҳошияи ҳамин 
форум сурат гирифт. Ӯ бо сар-
вазири мамлакат Қоҳир Расул-
зода ва раиси шаҳри Душанбе 
Рустами Эмомалӣ низ дидору 
вохӯрӣ дошт. 

Марат Хуснулин дар ин фо-
рум изҳор дошт, ки ҳамкории 
мутақобилаи Русия ва Тоҷики-
стон дар руҳияи шарикии стра-
тегӣ рушд мекунад.

“Имрӯз дар ҷумҳурӣ зиёда аз 
30 лоиҳаи муштарак бо маблағи 
умумии зиёда аз 100 млрд рубл 
амалӣ мешавад”,- изҳор дошт 
Хуснулин.

Ба гуфтаи муовини сарвазири 
Русия, дар гардиши молу маҳсу-
лоти Тоҷикистон Русия зинаи 
аввалро ишғол намудааст. 

“Мо ба тавсеаи минбаъдаи 
ҳамкориҳо идома медиҳем”,- 
изҳор дошт ӯ.

Ба таъкиди номбурда, соли 
гузашта ҳаҷми муомилоти мол 
байни Русия ва Тоҷикистон 18% 
- то 1,43 млрд доллар афзуд.

“Мо фаъолона ба Тоҷики-
стон сармоягузорӣ мекунем: 
имрӯз дар ҷумҳурӣ зиёда аз 130 
млрд рубл сармоягузории андӯх-
та мутамарказ шудааст”,- гуфт 
Хуснулин.

Ҳамчунин, ӯ илова кард, ки 
Русия ба рушди минбаъдаи 
ҳамкорӣ бо Тоҷикистон ман-
фиатдор буда, форуми сармо-
ягузорӣ дар муҳити тиҷоратии 
Русия таваҷҷуҳи зиёд ба бор 
овард.

Гуфта мешавад, ки ба ҳай-
ати Русия, ки Хуснулинро дар 
Душанбе ҳамроҳӣ мекард, 150 
нафар намояндагони тиҷорат 
ва мақомоти иҷроияи ҳокимият 
шомил буданд.

Намоиши                   
истеҳсоли ватанӣ

Дар доираи форуми байнал-
милалии "Душанбе инвест - 
2023" дар пойтахт намоишгоҳи 
дастовардҳои миллӣ низ бар-
гузор шуд. Дар ин намоишгоҳ, 
ки дар бинои "Кохи Истиқлол" 
идома кард, сармоягузорони 
хориҷӣ аз ғурфаҳо бо дасто-
вардҳои истеҳсоли Тоҷики-
стон дар бахшҳои энергетика, 
металлургия, маҳсулоти ки-
шоварзӣ ва ҳунарҳои мардумӣ 
шинос гардиданд. Илова бар 
ин, саноати миллии мошин-
созӣ ва технологӣ, ки дар якҷо-
ягӣ бо шарикони хориҷӣ сохта 
шудаанд, ба таври хоса ба маъ-
рази тамошо гузошта шуданд. 

Воқеан ҳам, баргузории чу-
нин ҳамоишҳои сатҳи баланди 
иқтисодӣ ба рушди иқтисоди 
кишвар мусоидат мекунад. 
Зеро сармоягузороне низ дар 
форум буданд, ки бори аввал 
ба Тоҷикистон омадаанд ва 
онҳо ҳавасманди таъсиси кор-
хонаҳои муштарак ҳастанд. 

Ширкаткунандагон дар 
ҷараёни ҳамоиш бо иқти-
дор ва фазои сармоягузории 
Тоҷикистон ошно шуданд ва 
дар бахшҳои мухталиф як қа-
тор созишномаҳоро ба имзо 
расониданд. Онҳо аз МОИ-и 
“Данғара” ва НБО-и “Норак” 
низ дидан намуданд.

У. РАҲИМЗОДА

Рӯзҳои 5-6-уми октябр дар 
Академияи миллии илмҳои 
Тоҷикистон чорабинии тантанавӣ 
бахшида ба 2500-солагии Тахти 
Сангин  баргузор мегардад. 

Дар ин бора ба Pressa tj На-
срулло Убайдуллоев, мудири 
Пажуҳишгоҳи таърих ва бостон-
шиносии Академияи миллии 
илмҳои Тоҷикистон хабар дод.

Тахти Сангин яке аз қадимта-
рин ёдгориҳои дини зардуштӣ 
аст, ки  дар ин нишаст ҳамчун 
рамзи омезиши тамаддунҳои 
Шарқу Ғарб арзёбӣ мешавад.

Гуфта мешавад, ки дар сим-
позиум олимони 8 мамлакат 
иштирок мекунанд.  

Тахти Сангин яке аз бузургта-
рин ёдгориҳои дини зардуштист, 
ки дар соҳили рости рӯдхонаи 

Вахш, дар омезиши он ба рӯд-
хонаи Панҷ дар манбаи Амударё 
дар вилояти Хатлони Тоҷики-
стон воқеъ аст.

Ин шаҳрак дар наздикии мар-
зи Тоҷикистону Афғонистон 
ҷойгир буда, дар асри IV пеш аз 
милод бунёд шудааст. 

ДУШАНБЕ ИНВЕСТ - 2023
Чӣ диданду чӣ гуфтанд?

Нишаст

Маориф

Фарҳанг

Дар Душанбе ба хатмкунан-
дагони филиали Донишгоҳи 
давлатии Маскав, маъруф ба 
МГУ диплом супурда шуд.

Ба иттилои сафорати Русия 
дар Тоҷикистон, дар ин маро-
сим 93 нафар донишҷӯёне, ки 
таҳсили худро дар бахшҳои му-
носибатҳои байналмилалӣ, идо-
ракунии давлатӣ, забоншиносӣ, 
информатика, геология, кимиё 
ва физика ва ғайра хатм карда-
анд, ширкат варзиданд.

Мушовири сафири Русия Ве-

ра Хуторская хатмкунандагонро 
табрик гуфта, аҳамияти таҳси-
лоти олиро қайд кард.

- Аксари хатмкунандагон аз 
рӯи ихтисосҳои худ, аз ҷумла 
чаҳор нафар дар намояндагии 
“Россотрудничество” дар Тоҷи-
кистон кор мекунанд,- афзуд 
манбаъ.

Донишгоҳи давлатии Маскав 
дар Душанбе мутахассисони 
бахши муносибатҳои байналми-
лалӣ, идораи давлатӣ, забонши-
носӣ, информатика, геология ва 
кимиёро омода кардааст.

Аз 3 то 5-уми октябри соли 
ҷорӣ дар Осорхонаи миллии 
Тоҷикистон Намоишгоҳи ёз-
даҳуми байналмилалии ”Кито-
би Душанбе” баргузор гардид. 
Дар намоишгоҳ ноширони 12 
давлати дунё ширкат карданд. 

“Дар намоиш намояндагон 
ва меҳмонон аз Русия, Туркия, 
Ӯзбекистон, Туркманистон, 
Ҷумҳурии исломии Эрон ва ди-
гар давлатҳои минтақа бо кито-
бҳои тозанашр омадаанд”,- ха-
бар медиҳад Вазорати фарҳанги 
Тоҷикистон. 

Намоишгоҳи байналмилалии 
“Китоби Душанбе” аз соли 2011 
инҷониб баргузор мегардад ва 
дар он асарҳои садҳо адиб ва 
шоирони ватанию хориҷӣ ба 
намоиш гузошта мешавад.

Соли гузашта Намоишгоҳи 
байналмилалии “Китоби Ду-
шанбе” дар саҳни Театри дав-
латии академии опера ва балети 
Тоҷикистон ба номи С. Айнӣ 
баргузор гардид, ки дар он 4 
000 номгӯ китоб аз 8 ноширони 
кишварҳои хориҷӣ ва зиёда аз 30 
ноширони дохилӣ ширкат карда 
буданд. 

“КИТОБИ ДУШАНБЕ”
Ноширони 12 кишвари оламро ба ҳам овард

ТАЉЛИЛИ 2500-СОЛАГИИ 
ТАХТИ САНГИН 

МГУ БА 93 НАФАР ДИПЛОМ ДОД

ХАБАРЊОИ 
ТОЉИКИСТОН 

ВА ЉАЊОН

Пешниҳод

Нигаронӣ

Тозанашр

Муаллифи гӯша:
Максим ШУМСКИХ,
Директори генералии ширкати 	
байналмилалии IT «Матадор»
Аз ҳама ҷолиб дар Telegram: 
t.me/matador_it

Ҳама чиз дар бораи IT

СОМОНАЊОИ “МАККОР”
ҲАР РӮЗ МО БА ДАҲҲО ВА БАЪЗАН САДҲО МАНБАЪҲОИ 

ИНТЕРНЕТӢ ВОРИД МЕШАВЕМ. НА ҲАМАИ ОНҲО МЕТАВО-
НАНД БА МАЪНОИ ВАСЕЪ ВА МАҲДУД БАРОИ МО БЕХАТАР 
БОШАНД. СОМОНАҲО ДАР ҶАҲОНИ МУОСИР ЧӢ ГУНА ХА-
ТАР ЭҶОД КАРДА МЕТАВОНАНД? БИЁЕД ИНРО БИФАҲМЕМ.

Сирояти дастгоҳҳо
Яке аз таҳдидҳои асосӣ сирояти дастгоҳест, ки аз он корбар 

ба сомона бо вирус ё нармафзори зараровар ворид мешавад. 
Ин метавонад ба талафи маълумот ё ҳатто осебпазирӣ ба 
ҳамлаҳои ҳакерӣ оварда расонад. Вирусҳо метавонанд ҳам 
ба мизи кории компютер ва ҳам ба смартфон ворид шаванд.

Сирқати маълумоти шахсӣ
Хавфи дигар - ин эҳтимолияти сирқат (дуздӣ)-и маълумоти 

шахсӣ ё паролҳо мебошад. Сомонаҳои пастсифат метавонанд 
аз системаҳои ҳифзнашудаи нигаҳдории маълумот истифода 
баранд ва манбаи ихроҷи иттилоот шаванд. Ё ин ки, ин кор 
дидаю дониста анҷом дода мешавад.

Сомонаҳои қалбакӣ
Инчунин, бояд аз сомонаҳои қалбакӣ, ки дар зоҳиру аз рӯйи 

муҳтаво ба сомонаҳои аслӣ монанданд, эҳтиёт бошед. Аммо, 
дар асл, ҳамлагарон кӯшиш мекунанд, ки ба маълумоти шахсӣ 
ё маълумоти молиявӣ дастрасӣ пайдо кунанд. Ҳатман суроғаи 
сомонаро дар сатри суроғаҳо тафтиш кунед. Он метавонад 
танҳо бо як ҳарф ё аломати махсус фарқ кунад ва оқибатҳои 
пардохт ё амалҳои дигар дар чунин сомона “марговар” хоҳанд 
буд.

Дуздии пул аз кортҳо мушкили ҷиддиест, ки қаллобон та-
вассути сомонаҳои хатарнок ё қалбакӣ истифода мебаранд. 
Онҳо метавонанд маълумоти кортро ба даст оварда, ғайриқо-
нунӣ аз он пул бигиранд.

Шумо дар базаи маълумот ҳастед!
Ниҳоят, муҳим аст, ки имкони ба даст овардани маълумоти 

шахсии корбарон дар пойгоҳи додаҳои почтаҳои оммавӣ ба 
назар гирифта шавад. Агар сомона амнияти кофии маълумо-
тро таъмин накунад, ин метавонад ба фиристодани номатлуб 
ва истифодаи нодурусти маълумоти шахсӣ оварда расонад.

Чӣ бояд кард?
Барои пешгирӣ аз ин таҳдидҳо корбарон бояд ҳангоми 

ворид шудан ба сомонаҳо эҳтиёткор бошанд, дастгоҳҳои ху-
дро бо нармафзори антивирусии босифат таъмин кунанд, аз 
паролҳои қавӣ истифода баранд, сертификатҳои бехатарии 
сомонаҳоро тафтиш кунанд ва ба сатҳи ҳифзи додаҳои сомона 
диққат диҳанд.

АГАР ЯГОН СУОЛАТОН БОҚӢ МОНДА БОШАД, 
МЕТАВОНЕД ШАХСАН БА МАН ТАВАССУТИ 

ТЕЛЕГРАММ НАВИСЕД: @GKMATADOR

Дар телевизиону радио 
дар бораи баланд бардо-
штани мавқеи омӯзгор зиёд 
мегӯянд, вале дар кишвари 
мо омӯзгорон иди касбӣ на-
доранд. 

Рӯзи милиса, кормандони 
прокуратура, табибон ва ҳатто 
рӯзи моҳигирону шикорчиён 
дар тақвими иду ҷашнҳо Рӯзи 
ид доранд. Вале ҳамчун бозмон-
даи мероси Шуравӣ якшанбеи 
аввали моҳи октябрро ҳамчун 
рӯзи омӯзгор таҷлил мекунем. 
Суоле ба миён меояд, ки чаро 
якшанбе? Дар ин рӯз омӯзгорон 

истироҳат мекунанд. Дар замо-
ни шӯравӣ ин сана рӯзи шанбе 
буд ва чун рамзи эҳтиром ба 
омӯзгор талабаҳо як рӯз вази-
фаи омӯзгориро иҷро карда, 
бо барномаи фарҳангӣ хотири 
омӯзгорро шод мекарданд. 

Пешниҳод мекунам, ки 
масъулини соҳаи маориф ба 
Ҳукумати кишвар пешниҳод 
кунанд, ки як рӯзи мушахха-
сро дар кишвар Рӯзи омӯзгор 
эълон намоянд.

Шаҳобиддин ФАЙЗУЛЛОЕВ,
собиқадори маориф, ноҳияи 

Абдураҳмони Ҷомӣ

Аввалан Худо кунад, ки ка-
серо ба ин мошину соҳибо-
наш кор наафтад. Чун кулли 
зоянда миранда гуфтаанд, 
хоҳу нохоҳ корафтода ба 
ину мошину дигар намудаш 
хоҳем шуд. 

Ин аксро аз хиёбони марка-
зии шаҳри Хуҷанд бардоштам. 
Маълум, ки тиҷорати касе ҳаст. 
Ошаш шавад! Сохт ва ё дизайни 
зебо ва худи мошин ҳам ба қавле 

сабуку паст аст. Метавонад ба 
сари манзил ҷанозаи маитро бе-
озор расонад. Чаро дар пойтахти 
кишвар чунин мошинҳоро на-
мебинем? Мо ҳанӯз ҳам аз мо-
шинҳои боқимонда аз замони 
шуравӣ - Зилу Газ 53-54, баъзан 
КАМАЗ истифода мекунем, ки 
мурдаамон ҳам дар азоб ҳасту 
зиндаамон низ.

А. РАҲМОНОВ,
шаҳри Хуҷанд

Тањлилу баррасии консепти 
«муњаббат» дар асоси маво-
ди забони тољикї дар муќо-
иса бо забони англисї яке аз 
масъалањои муњиму мубрами 
илми забоншиносии муосир 
ба њисоб меравад, ки солњои 
охир таваљљуњ ба он бештар 
гардидааст.

Дар ин замина монографияи 
доктор аз рўйи ихтисос (PhD), 
дотсенти Донишгоњи байнал-
милалии забонњои хориљии 
Тољикистон ба номи Сотим 
Улуѓзода Азиззода Дилрабои 
Мирзошариф тањти унвони 
«Консепти муњаббат/lovе» дар 
тасвири забонии љањон (дар асо-
си маводи забонњои тољикї ва 
англисї)» аз љониби муассисаи 
нашриявии «Ирфон»-и Вазора-
ти фарњанги Љумњурии Тољики-
стон дар чопхонаи «Бебок» ба 
нашр расид, ки он зери назари 
доктори илми филология Ма-
тробиён С. Ќ. омода гардидааст.

Монографияи мазкур аз 3 боб 
ва зербобњо иборат буда, дар он 

масоили марбут ба шарњи линг-
вистии «консепт» ва самтњои 
омўзиши он дар забоншиносї, 
омӯзиши консепти «муҳаббат» 
дар таҳқиқоти муосири илмӣ, 
тафсири луғавию маъноии кон-
септи «муҳаббат» дар забонҳои 
муқоисашаванда ва амсоли 
инњо мавриди баррасї ќарор 
гирифтааст.

Монография ба донишҷӯён, 
магистрантону аспирантон, 
докторантон аз рӯйи ихтисос 
PhD ва доираи васеи пажуҳиш-
гарону забоншиносон пеш-
ниҳод мегардад.

ЧАРО ДАР ТОЉИКИСТОН 
ОМӮЗГОР РӮЗ НАДОРАД? 

КАТАФАЛК ДАР ХУЉАНД

ТАЊЌИЌИ МУЊАББАТ/LOVЕ

МУАЛЛИФИ 
“ТОЉИКИСТОН” 

80-СОЛА 
МЕШАВАД!

Ҳокими Сафар - журнали-
сти собиқадор ва муаллифи 
доимии ҳафтаномаи “Тоҷи-
кистон” 6-уми октябри со-
ли равон 80-сола мешавад. 
Номбурда, гарчанде як умр 
дар зодгоҳаш - ноҳияи Фай-
зобод муаллимӣ карда бо-
шад ҳам, қариб 60 сол боз 
бо матбуот ҳамкорӣ дорад. 

Ҳокими Сафар ҳанӯз дар 
даврони Шуравӣ бо рӯзно-
маҳои “Пионери Тоҷики-
стон”, “Комсомоли Тоҷи-
кистон”, “Тоҷикистони 
шӯравӣ”, “Халқ овози”, 
“Коммунист Таджикистана” 
ва “Комсомолская правда” 
ҳамкорӣ карда, хабару гузо-
риш ва очерку мақолаҳояш 
нашр шудааст. Ӯ ҳангоми 
инъикоси мушкилоти ҷой-
дошта бештар аз забони ҳаҷв 
кор мегирад, ҳамин аст, ки 
солиёни зиёд бо маҷаллаи 
ҳаҷвии “Хорпуштак” низ 
ҳамкорӣ дорад. Дар замони 
истиқлол хабару гузориш ва 
мақолаҳои Ҳокими Сафар 
дар ҳамаи нашрияҳои даврӣ 
нашр мешаванд. Ӯ аз замони 
таъсиси ҳафтаномаи “Тоҷи-
кистон” яке аз муаллифони 
доимии он мебошад.  

Ҳокими Сафар аз соли 
1982 узви Иттифоқи журна-
листони Тоҷикистон буда, 
фаъолияти кориаш бо си-
посномаву ифтихорномаҳо 
қадрдонӣ шудааст. 

Аҳли қалами ҳафтаномаи 
“Тоҷикистон” хабарнигори 
ҳамешаҷавон ва пуртакопӯ 
Ҳокими Сафарро бо мавлу-
даш табрик намуда, барояш 
саломатӣ ва саодати рӯзгорро 
орзу доранд.

Куҳистони Мастчоҳ яке аз 
ноҳияҳои калони картошка-
парварӣ буда, ҳамасола дар 
ин ҷо дар майдони бештар аз 
се ҳазор гектар картошка кишт 
гашта, истеҳсоли он ба зиёда 
аз 100 ҳазор тонна расонида 
шудааст. Дар ояндаи наздик 
Куҳистони Мастчоҳ метавонад 
кишвари моро аз мушкили но-
расоии картошка наҷот диҳад... 

Нони дуюм
Картошкаро дар 150 мам-

лакати дунё мекоранд ва онро 
ҳамчун «нони дуюм» мешумо-
ранд. Он дар байни зироатҳои 
кишоварзӣ аз рӯи миқдори уму-
мии истеҳсолаш дар дунё ҷои 
чорумро баъди гандум, шолӣ ва 
ҷуворимакка ишғол менамояд. 
Таърихи парвариши ин зиро-
ат дар Тоҷикистон беш аз сад 
солро дар бар мегирад ва ҳоло 
картошкапарварӣ қариб дар та-
моми манотиқи ҷумҳуриамон ба 
роҳ монда шудаааст. 

Мувофиқи нишондодҳо меъ-
ёри зарурии тиббии истеъмоли 
картошка дар як сол аз тарафи 
як шаҳрванд дар Тоҷикистон 
бояд зиёда аз 92 кг бошад. Яъне 
барои таъмин намудани тамоми 
аҳолии мамлакат, ки ҳоло зиёда 
аз 10 миллион нафарро ташкил 
медиҳад, дар муддати сол қариб 
як миллион тонна картошкаи 
хӯрокӣ бояд истеҳсол гардад. 
Вале, бо назардошти сарфи 
тухмӣ ва то 8-10% талаф ёфтани 
картошка, дар муддати 4-6 моҳи 
нигоҳдорӣ ҳоло талаботи пур-
раи он иҷро нашуда мемонад. 
Бинобар ин, дар назди деҳқонон 
ва мутахассисони соҳаи ҳаётан 
зарури кишоварзӣ - картошка-
парварӣ масъалаи муҳим қарор 
дорад, яъне истеҳсоли картошка 
дар солҳои наздик бояд то ба 1,5 
млн тонна расонида шавад. 

2 роҳи афзудани ҳосил
Дар кишварамон имконияти 

бо ду роҳ афзун намудани истеҳ-
соли маҳаллии картошка вуҷуд 
дорад:

ЯКУМ, бо роҳи васеъ наму-
дани майдони кишти ин зироат, 
ки ин роҳи экстенсивӣ буда, аз 
сабаби маҳдуд будани захираҳои 
заминҳои обии ҷумҳурӣ мушки-
лиро пеш меорад. 

ДУЮМ, баланд бардошта-
ни ҳосилнокии зироат аз ҳар 
гектари кишт, ки ин роҳи ин-
тенсивии истифодабарии за-
минро тақозо менамояд. Роҳи 
дуюм бештар ба мавҷуд будани 
навъҳои серҳосил, тухмии аъ-
лосифат, техникаи кишоварзӣ 
ва ташкили тухмипарварии ва-
тании картошка дар минтақаи 
куҳистон вобаста аст. 

Таҷрибаҳои олимон собит 
намудаанд, ки ҳосилнокии кар-
тошка то 30- 40 фоиз ба сифати 
тухмии аълосифат вобастагӣ до-
рад ва таҳқиқотҳои бисёрсолаи 
олимон ва мутахассисони соҳаи 

картошкапарварӣ нишон дода-
анд, ки дар шароити ноҳияҳои 
куҳӣ ва наздикуҳии кишвара-
мон (дар баландиҳои 1800-3000 
метр аз сатҳи баҳр) имконияти 
парвариш намудани тухмии аъ-
лосифати картошка мавҷуд аст.

Натиҷаи таҷриба
Соли ҷорӣ олимони Инсти-

тути ботаника, физиология ва 
генетикаи растании Академи-
яи миллии илмҳои Тоҷикистон, 
Институти боғдорӣ, токпарварӣ 
ва сабзавоткории Академияи 
илмҳои кишоварзии Тоҷики-
стон дар ҳамкорӣ бо мутахас-
сисони Созмони озуқаворӣ 
ва кишоварзии СММ (ФАО), 
Вазорати кишоварзии кишвар 
ва Муассисаи давлатии «Руш-
ди соҳибкорӣ дар соҳаи ки-
шоварзӣ» омӯзишҳоро доир ба 
нашъунамои навъҳои кишт-
шавандаи картошка дар мин-
тақаҳои куҳии мамлакатамон 
санҷида баромаданд. Мақсади 
асосии ин омӯзишҳо ба он раво-
на гардида буд, ки тухмии эли-
таи навъҳои картошкаи Галла ва 
Кроне, ки баҳори соли 2023 аз 
Ҷумҳурии Белорус ба миқдори 
530 тонна ба ҷумҳурӣ ворид гар-
дида буд, дар шароити ноҳияҳои 
куҳии кишвар, аз қабили ноҳи-
яҳои Лахш, Тоҷикобод, Рашт, 
Нуробод, Файзобод, Сангвор, 
Деваштич, Шаҳристон, Куҳи-
стони Мастчоҳ, шаҳри Исфа-
ра, Балҷувон, Муъминобод, 
Ховалинг ва ғайраҳо кишт 
гашта буду чӣ тавр нашъуна-
мо менамоянд, муайян карда 
шавад. Дар ин раванд олимон 
ва мутахассисон инчунин ша-
роити боду ҳаво ва имконияти 
парвариши ояндаи тухмии аъ-
лосифати навъҳои картошкаро 
дар минтақаҳои куҳии кишвар 
омӯхта, пешниҳодҳои заруриро 
доир ба минбаъд тақвият бах-
шидани тухмипаварии ватании 
картошка омода сохтанд. 

Бояд қайд намуд, ки дар на-
тиҷаи омӯзиши минтақаҳои 
куҳии кишварамон барои пар-
вариши картошкаи тухмӣ мута-
хассисон ба чунин хулоса ома-
данд, ки шароити ҷойгиршавии 
ҷуғрофӣ, боду ҳаво, иқлиму обу 
хоки ноҳияи Куҳистони Маст-
чоҳ хело мувофиқ мебошад. Дар 
ин ноҳия захираҳои оби соф, 
хокҳои серҳосил, боду ҳавои 

салқин дар давраи нашъунамои 
картошка (ҳарорати миёнаи ҳа-
во дар ин ҷо ба 18-23 0С баробар 
аст), хело кам будани ҳашароти 
зараррасон ва касалиҳои кар-
тошка ба назар мерасад, ки ин 
омилҳои асосӣ барои ба даст 
овардани ҳосили баланди кар-
тошка ва ба муддати дароз нигоҳ 
доштани сифатҳои тухмии он 
мусоидат менамоянд. 

7 пешниҳод
Бинобар ин, мо мутахассисон 

ва олимони соҳа ба чунин хуло-
са омадем, ки барои парвариши 
картошкаи тухмии сифаташ ба-
ланд шароити боду ҳавои салқин 
ва иқлими муътадили ноҳияи 
Куҳистони Мастчоҳ ниҳоят му-
вофиқ буда, дар ин замина чанд 
пешниҳодро ироа мекунем:

1. Ноҳия метавонад дар оян-
да минтақаи озоди истеҳсоли 
картошкаи тухмӣ барои тамо-
ми картошкапарварони ҷумҳурӣ 
бошад. 

2. Барои тақвият бахши-
дани тухмипаварии маҳаллии 
картошка Ҳукумати Ҷумҳурии 
Тоҷикистон, алалхусус Вазорати 
кишоварзӣ, Муассисаи давлатии 
«Рушди соҳибкорӣ дар соҳаи ки-
шоварзӣ», шарикони рушд ва сар-
моягузорон дар сохтани анбор-
хонаҳо, дастрасӣ ба техникаҳои 
кишоварзӣ, таъмин бо тухмиҳои 
навъҳои сеҳосил, таъмири роҳу 
кӯпрукҳо ва баланд бардошта-
ни ҳамкориҳои олимони соҳа бо 
деҳқонон кӯшиш ба харҷ диҳанд.  

3. Эълон намудани ноҳияи 
Куҳистони Мастчоҳ ҳамчун 
макони «Дунёи картошка». 
Дар ин замина тамоми гуногу-
нии биологии картошка дар ин 
ноҳия барои наслҳои оянда гирд 
оварда шавад. Чунон ки дар ва-
тани картошка - Перу «Парки 
картошка» вуҷуд дорад. 

4. Дар оянда тухмиҳои супер-
элита, элита ва репродксияҳои 
якум ва дуюми картошка, ки аз 
беруни кишвар ворид мегарданд, 
аввал дар хоҷагиҳои ноҳияи Куҳи-
стони Мастчоҳ афзоиш ва пасон 
ба дигар ноҳияҳои куҳии кишвар 
интиқол дода шаванд. 

5. Дар ояндаи наздик олимо-

ну деҳқонони Осиёи Марказӣ, 
картошкапарварони кишвар ва 
сайёҳону фермерон ба ин ҷо барои 
омӯзиши таҷрибаи бойи деҳқони 
тоҷик ва гуногунии биологии кар-
тошкаро дидан сафарҳо дошта 
бошанд. 

6. Дар шароити ноҳияи Куҳи-
стони Мастчоҳ метавон кар-
тошкаи тухмиро барои кишти 
баҳорӣ ва тобистонаи картошка 
дар водиҳои Вахшу Кӯлобу Ҳисору 
Суғд парвариш намуд, ки ин ҳам 
минбаъд барои афзоиш додани 
истеҳсоли картошка дар мама-
лакат кумаки калон расонида 
метавонад. Барои ин, дар ин ҷо 
бештар анборхонаҳоро сохтан 
зарурият дорад, ки деҳқонон би-
дуни сарфи қувваи барқ, тавассу-
ти ҳавои салқини куҳистон тух-
миро то моҳҳои июну июл нигоҳ 
дошта, ба деҳқонони водӣ барои 
кишти тобистонаи картошка 
пешкаш намоянд. 

7. Дар шаҳри Душанбе ва мар-
казҳои вилоятҳо бозори фурӯши 
тухмии картошка аз ноҳияи 
Куҳистони Мастчоҳ ташкил 
карда шавад ва тухмиҳои кар-
тошкаи ин ноҳия бояд ҳуҷҷати 
расмӣ дошта бошанд, ки пеши 
роҳи ғайрирасмии фурӯши тух-
мии сифаташ пасти картошка 
минбаъд гирифта шавад.  

Ҳамин тавр, тавассути даст-
гирии деҳқонони ноҳияи Куҳи-
стони Мастчоҳ, дар солҳои 
наздик масъалаи мушкили 
парвариши тухмии аълосифати 
картошка барои тамоми кар-
тошкапарварони кишварамон 
метавонад ҳалли худро ёбад, ки 
ин дар рушди минбаъдаи соҳаи 
муҳими кишоварзӣ - картошка-
парварӣ таъсири мусбати худро 
хоҳад расонид. 

Б. БОБОЗОДА, 
директори Институти ботаника, 

физиология ва генетикаи 
растании АМИТ, 

А. ТОЛИБОВ, 
директори Институти боғдорӣ, 
токпарварӣ ва сабзавоткории 

Академияи илмҳои кишоварзии 
Тоҷикистон 
Қ. АЛИЕВ, 

аъзо-вобастаи АМИТ, 
доктори илмҳои биологӣ,

Қ. ПАРТОЕВ, 
доктори илмҳои кишоварзӣ

МУАММОИ 
ИМЛО
(Аввалаш дар саҳ.3)

Ин банди «Қоидаҳои им-
лои забони тоҷикӣ» ҷомеаро 
қаноатманд накардааст, ки 
то ба имрӯз мардум ҳангоми 
навиштаҳои хеш вожаи «аф-
сус»-ро дар шакли «афсӯс» 
ва исмҳои хосси «Офтоб», 
«Моҳ», «Замин», «Моҳтоб», 
«Шамс», «Қамар»-ро бо ҳар-
фҳои хурд менависанд.  

Ин гуна нофаҳмиҳо дар 
навишти калимаву тар-
кибҳои «фуру» ва «фурӯ», 
«савол» ва «суол», «рустанӣ» 
ва «растанӣ», «пурсу пос» ва 
«пурсупос», «на фақат» ва 
«нафақат», «абру» ва «абрӯ», 
«доругир» ва «дору гир» низ 
ба назар мерасанд.

Ҳамчунин дар фасли «Ало-
мати сенуқта» (...) зимни ми-
соловарӣ барои банди шашум 
аз матни овардашуда баъди 
ҷумлаи суолӣ сенуқтае, ки бо-
яд ҳамчун сукути шахси мухо-
табқароргирифтаро баён на-
мояд, афтидааст ва ҳамчунин 
дар оғози ин диалог ба ҷойи 
тире нимтире оварда шудааст. 
Чунончи:

«-Ту ҳезумкаш бошӣ, дос, 
арғамчин ва харат куҷост?»

(?)
- Чикораӣ?
- ...
Амин дид, ки аз бандӣ ҳеҷ 

садое намебарояд, ба яке аз 
одамони худ нигоҳ карда фар-
мон дод. (Садриддин Айнӣ)

Дар фасли «Аломати но-
хунак» («») зимни овардани 
намунаи матн аз Мавлоно 
Абдурраҳмони Ҷомӣ, номи 
шоирро бидуни ташдиди ҳар-
фи р дар шакли «Абдураҳмон» 
(ҳамон ҷо, саҳ. 63) овардаанд, 
ки хилофи қоидаи имлост.

Мураттибони «Қоидаҳо...» 
дар банди сеюми фасли 
«Нимтире» (-) ҷойи гузошта-
ни онро чунин таъйин карда-
анд. Яъне нимтире (дефис) дар 
байни «исмҳое, ки ҷузъи дуюми 
онҳо маънои мустақил надо-
ранд: нон-пон, бача-кача, чой-
пой, бозор-мозор, қанд-панд, 
тахта-пахта ва ғайра» (ҳамон ҷо, 
саҳ. 66) гузошта мешавад. 

Агар ба таркиби дар боло 
овардаи «исмҳое, ки ҷузъи ду-
юми онҳо маънои мустақил 
надоранд»-и «Қоидаҳо...» аз 
рӯи мантиқ назар андозем, 
суоле пайдо мешавад, ки оё 
ҷузъи дуюми ҳамаи онҳо маъ-
нои мустақил надоранд? Оё 
ҷузъи дуюми исмҳои дар бо-
ло овардашудаи «чой-пой», 
«қанд-панд», «тахта-пахта» 
маънои мустақил надоранд?

М у р а т т и б о н и  « Қ о и -
даҳо...»-ро лозим буд, ки 
ҳангоми ибрози матлаб ва ё 
мисоловарӣ ба мантиқи су-
хан, таҷрибаи ниёгон, тарзи 
навишту талаффуз ва дигар 
паҳлуҳои сухан аҳамияти ҳама-
тарафа дода, баъдан ҳукм меба-
роварданд, то суханашон боэъ-
тимоду пойбарҷой мемонд.

ДУНЁИ КАРТОШКА
Оё Куҳистони Мастчоҳ кишварро наҷот медиҳад?  

Бузургтарин иншоот        
дар минтақа

Бори дуюм аст, ки бароям ди-
дани фаъолияти нерӯгоҳ ва суҳ-
бат бо муҳандисону сохтмончи-
ён муяссар мешавад. Дар қаъри 
замин бунёд ёфтани нерӯгоҳ ба 
назар афсона менамояд. Аммо 
вақте кас бо чашм мебинад, ин 
воқеият аст. Маротибаи якум, 
соли 2018, пеш аз ба истифода 
додани агрегати дуюм ба ин ин-
шооти бузургтарин дар минтақа 
- НБО-и “Роғун” омада будам. 
Вале ин навбат, комилан та-
ассурот дигар аст. Техникаҳои 
зиёд дар равуо ва дар ҳар қитъа 
муҳандисону сохтмончиён бан-
ди кори худ ҳастанд. Бо ҳайати 
устодону олимони соҳаи муҳан-
дисӣ ва энергетикии Донишгоҳи 
техникии Тоҷикистон ба номи 
академик Муҳаммад Осимӣ 
таҳти роҳбарии ректори ин му-
ассисаи олӣ Қудрат Давлатзо-
да, мо бо рафти иҷрои корҳои 
сохтмонӣ, васлу насби қисмҳои 
электрикии нерӯгоҳ шинос 
шудем. Аз наздик ошно шудан 
бо системаи назорат ва идораи 
агрегатҳо, қисмати тақсимотии 
шиддати баланд, қадам задан 
дар маркази ядро, дарғот (пла-
тина) ва боз дигар нуқтаҳое, ки 
дар оянда зери об мемонанд, 
хеле хотирмон буд. 

Харҷи беш аз 35 
миллиард сомонӣ 

Ҳайати моро Қурбонназар 
Давронов, муовини директори 
ҶСК НБО-и “Роғун” роҳбалад 
буд ва дар ҳар қитъаи нерӯгоҳ 
истода, нозукии кор дар онҳоро 
шарҳ медод. Ӯ изҳор дошт, ки 
аз оғози фаъолияти ду агрегати 
аввали нерӯгоҳ, ки бо фишори 
пасти обанбори тозабунёд кор 
мекунанд, зиёда аз 6,4 миллиард 
киловатт-соат нерӯи барқ ис-
теҳсол шуда, ба низоми ягонаи 
энергетикии мамлакат интиқол 
дода шудааст. Барои корҳои 
барқарорсозӣ ва сохтмону ва-
слгарии нерӯгоҳи барқи обии 
«Роғун» давоми солҳои 2008-
2022 беш аз 35 миллиард сомонӣ  
равона карда шудааст.

Тавре маълумот гирифтем, 
соли 2022 барои идомаи сохтмо-

ни нерӯгоҳ аз ҳисоби маблағҳои 
буҷети давлатӣ 2,6 миллиард 
сомонӣ пешбинӣ гардида буд. 
Аммо Ҳукумати мамлакат ҷиҳа-
ти ҷалби маблағҳои иловагӣ аз 
ҳисоби сарчашмаҳои дохилӣ 
тадбирҳои зарурӣ андешида, бо 
ин мақсад, дар маҷмуъ, 4 мил-
лиард сомонӣ равона намудааст.

Аз оғози соли ҷорӣ барои пар-
дохти корҳои сохтмону васлгарӣ 
дар иншоот, корҳои лоиҳакаши-
ву таҳқиқотӣ, хариди таҷҳизот, 
молу масолеҳи сохтмон ва хиз-
матрасониҳо аз ҳисоби буҷет 
2,6 миллиард сомонӣ, аз ҳисоби 
фурӯши барқи истеҳсолкардаи 
нерӯгоҳи «Роғун» 427 миллион 
сомонӣ ва дар умум зиёда аз 3 
миллиард сомонӣ  харҷ шудааст.

Ҳангоми ба минтақаҳои со-
хтмон роҳнамоӣ кардан, Қур-
бонназар Давронов гуфт, ки 
«корҳои сохтмонии нерӯгоҳ ба 
лотҳои алоҳида тақсим шудаанд. 
Онҳо бо ҳамдигар вобастагӣ до-
ранд. Қафомонӣ дар яке аз онҳо 
боиси қафомонии корҳо дар ди-
гар самтҳо мегардад».

Бино ба гуфти ӯ, дар бунё-
ди сарбанд, ки яке аз иншооти 
муҳими нерӯгоҳ мебошад, то 
имрӯз аз ҷониби Ширкати «Ви-
билд»-и Итолиё аз 80 миллион 
метри мукааби пешбинишуда 
дар қисматҳои болову поёни 
сарбанди асосӣ 19 миллион ме-
три мукааб сангу шағал рехта, 
тахту ҳамвор карда шудааст.

Ядрои сарбанд
Дидани минтақаи ядрои сар-

банд низ хеле ҷолиб буд. Зеро он 
қисми муҳими нерӯгоҳ низ маҳ-
суб меёбад. Дар суҳбат масъулин 
маълум шуд, ки дар ин минтақа 
мустаҳкамсозиву бехатаргар-
донии соҳилҳои чапу рости 
паҳлуи куҳҳо иҷро гардидааст. 
Корҳои заминӣ дар ҳаҷми беш 
аз 2,7 миллион метри мукааб ба 
анҷом расидаанд. Инчунин, то 
имрӯз ба таҳкурсии ядрои сар-
банд аз 268 ҳазор метри мукааби 
пешбинишуда 240 ҳазор метри 
мукааб бетони пуркунанда ва 
шиббашаванда рехта шудааст. 
Ҳамзамон, дар таҳкурсии ядрои 
сарбанд барои корҳои семен-
татсияи мустаҳкамкунанда аз 

3014 чоҳи пешбинишуда 2615 
чоҳ пармакорӣ ва сементатсия 
гардидааст. Ҳоло корҳои бетони 
шиббашаванда ва сементатсияи 
мустаҳкамкунандаи таҳкурсии 
ядрои сарбанд босуръат идома 
доранд. Талош ҳам ҷиҳати дар 
муҳлати муайянгардида то сатҳи 
1110 метр баланд бардоштани 
сарбанд аст.  Барои иншооти 
нерӯгоҳ низ маводу масолеҳи 
аълосифати муосир ва таҷҳизоти 
ҷавобгӯ ба стандартҳои байнал-
милалӣ истифода мешавад. 

Филиали кафедраҳои 
донишгоҳ дар нерӯгоҳ
Тавре маълум шуд, дар 

НБО-и «Роғун» филиалҳои ка-
федраҳои тахассусии Дониш-
гоҳи техникии Тоҷикистон низ 
таъсис ёфтаанд. 

Филиали кафедраҳои нерӯ-
гоҳҳои электрикӣ, иншооти 

гидротехникӣ ва зеризаминӣ, 
автоматикунонии равандҳои 
технологӣ дар истеҳсолот ва 
истифодабарии нақлиёти авто-
мобилии ин донишгоҳ барои 
таҷрибаомӯзӣ ва гузаронидани 
дарсҳои амалӣ ҷиҳати омода на-
мудани мутахассиони касбӣ хеле 
муҳим аст. 

Рамазон Абдуллозода, муови-
ни ректор оид ба илми дониш-
гоҳи мазкур дар суҳбат гуфт, ки 
таъсиси филиали кафедраҳо бо 
мақсади ба роҳ мондани таҳси-
лоти дуалӣ низ мебошад. «Дар ин 
замина кормандону муҳандисо-
ни НБО-и «Роғун» бо истифода 
аз иқтидори кадрии донишгоҳ ба 
машғулияти такмили ихтисос ва 
бозомӯзӣ фаро гирифта меша-
ванд. Донишҷӯёни ихтисосҳои 
энергетика, сохтмон, нақлиёт 
ва технологияҳои иттилоотию 
коммуникатсионӣ дар ин ин-

шооти стратегӣ таҷриба меомӯ-
занд»,- изҳор дошт Абдуллозода.

Ба таъкиди ӯ, ҳоло филиали 
кафедраҳои Донишгоҳи техни-
кии Тоҷикистон ба номи ака-
демик М. Осимӣ дар Хадамо-
ти давлатии назорат дар соҳаи 
энергетика, ҶСК «Азот» ва 
НБО-и «Варзоб» низ фаъолият 
менамоянд.

Диловар Олмонро 
гузошту ба Роғун омад
Диловар Давронов ҷавонест, 

ки се сол инҷониб дар НБО-и 
“Роғун” ба сифати ҳамоҳангсози 
мониторинг кор мекунад. Дар 
ин боздид суҳбати мо бо ӯ дар на-
зди агрегати 4-уми нерӯгоҳ сурат 
гирифт. Ба гуфтаи ӯ, он муво-
фиқи нақша соли 2025 мавриди 
истифода қарор мегирад. Ди-
ловар Давронов дар ибтидо яке 
донишгоҳҳои олии Олмонро бо 
ихтисоси меъмории ландшафтӣ 
хатм кардааст. Сипас, маълумо-
ти дуюми олиро дар Донишгоҳи 
техникии Тоҷикистон ба номи 
академик Муҳаммад Осимӣ, 
факултети сохмон ва меъморӣ 
гирифтааст. Ӯ дар суҳбат бо мо 
гуфт, ки шароити кор дар нерӯ-
гоҳ хуб аст. “Кор дар ду баст аст: 
қисмати рӯзона ва шабона. Дар 
ҳар баст кормандон тақсим шу-
даанд. Ман ҳамагӣ 15 рӯз кор 
мекунам ва маоши арзанда ме-
гирам. Воқеан, инҷо корзори 
нангу номус аст. Ҳама бо шавқ 
ва муҳаббат кор мекунанд. Ман 
низ ба ҳамин ният инҷо ба кор 
омадам, то саҳми худро барои 
энергетикаи кишварам гузо-
рам”,- изҳор дошт номбурда. 

Умуман, аз чеҳраи тамоми 
сохтмончиёну муҳандисони 
нерӯгоҳи барқи обии “Роғун” 
аён буд, ки ҳама бо дили гарм 
ва азми қавӣ кор мекунанд. Зе-
ро “Роғун” ояндаи дурахшони 
Тоҷикистон аст. Ба андешаи 
таҳлилгарон, пас аз истифодаи 
пурраи «Роғун» на танҳо эҳти-
ёҷоти энергетикии Тоҷикистон 
бароварда мешавад, балки со-
дироти нерӯи барқи арзон ба 
кишварҳои ҳамсоя низ бештар 
мегардад.

  Усмон РАҲИМЗОДА

35 МИЛЛИАРД СОМОНӢ БА «РОЃУН»
Гузориш аз ҷараёни корҳои сохтмонӣ

Аз оғози корҳои сохтмонӣ дар НБО-и «Роғун» 15 
сол пур мешавад. Бо ибтикори Президенти мамла-
кат Эмомалӣ Раҳмон корҳо дар ин нерӯгоҳи азим 
пурра оғоз ёфтанд. То ин муддат 2 агрегат, яке 
соли 2016 (шашум) ва дигаре соли 2019 (панҷум) 
ба истифода дода шуда, иқтидори ҳар яки онҳо 
3600 мегаватро ташкил медиҳад. Ҳоло ҳудуди 15 
000 нафар дар ин иншооти энергетикӣ ба таври 
шабонарӯзӣ фаъолият доранд. Зимни як боздид 
ва суҳбат бо мутахассисон дар худи нерӯгоҳ, ки он 
дар Тоҷикистон ҳаёту мамот ном бурда мешавад, 
бо ҷараёни корҳои сохтмонӣ ошно шудем. 

Яке аз фарзандони ди-
ловари сарзамини мо, со-
биқадори мақомоти амният 
генерал-майор Давлат Мама-
дризобеков 85-сола шуд. Роҳи 
тайкардаи ин афсари шуҷоъ 
дар ҳимояи Ватан намунаи 
ибрат барои ҳар ҷавонмарди 
худогоҳи тоҷик мебошад.   

Даврони душвори кӯдакӣ
Давлат Мамадризобеков 10-

уми октябри соли 1938 дар деҳаи 
Манеми ноҳияи Шуғнон тавал-
луд шудааст. Онҳо дар оила 4 
фарзанд буданд. Даврони кӯда-
кии ӯ ба солҳои душвори Ҷанги 
Бузурги Ватанӣ рост омад. Илова 
бар ин, соли 1943 оилаи онҳо са-
робонашро аз даст дод. Бинобар 
ин, Давлат ва бародараш Элчибек 
ба хонаи кӯдакони шаҳри Хоруғ 
фиристода шуданд. Давлат Мама-
дризобеков баъдан дар суҳбатҳои 
хеш аз хонаи бачагон ба некӣ ёд 
карда, муҳити онро дар ташакку-
ли шахсияти худаш муҳим арзёбӣ 
мекунад.  

Механики заводи 
консерва

Тобистони соли 1951 Элчи-
бек ва Давлатро бо чанд нафар аз 
бачагони хонаи кӯдакон ба Ста-
линобод оварданд. Элчибек ба 
омӯзишгоҳи касбӣ-техникӣ дохил 
шуд. Давлатро бошад, бо як гурӯҳ 
ба интернати деҳаи Шурқӯрго-
ни Конибодом фиристоданд, ки 
таълиму тарбия дар он бо забони 
ӯзбекӣ ба роҳ монда шуда буд. Чун 
Давлат ҳеҷ гоҳ каломи ӯзбекиро 
ҳатто нашунида буд, муддате аз 
таҳсил дур монд. 

Дере нагузашта ӯ низ ба омӯ-
зишгоҳи касбӣ-техникӣ ба таҳсил 
фаро гирифта шуда, дар мудда-
ти кӯтоҳ соҳиби ихтисоси меха-
ник-контролёри таъмири мо-
шинҳои корхонаи консервабарорӣ 
шуд ва дар комбинати консерваба-
рории Конибодом ба кор пардохт. 

Бозгашт ба Хоруғ
Тирамоҳи соли 1953 баъди хат-

ми техникум Давлат Мамадри-
зобековро ба заводи консерваи 
деҳаи Чептураи ноҳияи Шаҳри-
нав ба сифати ёрдамчии устои 
сехи асосӣ ба кор фиристоданд. 
Дар хобгоҳи завод ӯ соҳиби ҳуҷра 
шуд. Маоши хуб, илова бар ин, 
ҳар моҳ ду-се банка мураббо ва 
комбинезони нав мегирифт, ки 
он замон камёфт буд. 

Ҳама чиз гӯё хуб буд, вале Дав-
лат таҳсил кардан мехост. Бино-
бар ин, аввал ба мактаби шабона 
дохил шуд ва соли 1956 бо даъвати 
бародари калониаш Ниятбек ба 
зодгоҳ баргашт ва ба мактаб-ин-
тернати Хоруғ ҷалб шуд. 

Мактаби шуҷоат
Соли 1958 Давлат Мамадри-

зобеков мактаби миёнаро хатм 
карда, тирамоҳ ба сафи Артиши 
Шуравӣ даъват шуд. Хизматро дар 
шаҳри Ашқобод бо сари баланд 
сипарӣ намуда, соли 1961 бо рут-
баи лейтенанти хурд ба захира фи-
ристода шуд. Мегӯяд, ки хизмати 
ҳарбӣ барояш мактаби шуҷоат ва 
мардонагӣ буд. 

Баъди адои хизмат ба Душанбе 
баргашт ва ба ҳайси инструктори 
тарбияи ҷисмонии заводи нонпа-
зии Душанбе ба кор пардохт. Дере 
нагузашта котиби комитети ком-
сомолии ин коргоҳ интихоб шуд. 

Тавсияи Муханин
Дар ин комбинат Иван Серге-

евич Муханин ном котиби таш-
килоти партиявӣ кор мекард. Ӯ 
таҷрибаи зиёди фаъолият дар 
ниҳодҳои амниятӣ, аз ҷумла дар 
хориҷаро дошт. Аз рӯзҳои аввали 
фаъолият ӯ Давлатро зери чашм 
карда, бо ӯ дӯст шуд ва аз фаъо-
лияти хизматии хеш дар амният 
нақлҳои ҷолиб мекард. Махсусан, 
аз солҳои хизматаш дар хориҷи 
ИҶШС. Давлат ҳам он нақлҳоро 
ба завқ гӯш мекард. 

Рӯзе Муханин аз ӯ пурсид, ки 
“мехоҳед дар мақомоти амниятӣ 
фаъолият кунед?”. Давлат, ки аз 
нақлҳои ҷолиби ӯ мафтун шуда 
буд, гуфт: “Оё ман барои хиз-
мат дар мақомоти амният муво-
фиқам?”. Муханин гуфт: “Дар ин 
кор поквиҷдонӣ, меҳнатдӯстӣ ва 
адолат лозим аст. Шумо чунин 
хислатҳоро доред, муҳим ки дар 
оянда онҳоро аз даст надиҳед". 

Ҳамин тавр, Давлат Мамадри-
зобеков зинаҳои мухталифро гу-
зашта, ба мактаби амнияти шаҳри 
Минск дохил шуд. 

Хизмат ба Ватан
Моҳи сентябри соли 1963 Дав-

лат Мамадризобеков баъди хатми 
мактаби амният бо рутбаи лей-
тенантӣ ба Ватан баргашт. Ӯро 
раиси хадамоти амнияти кишвар 
Свигун Семён Кузмич қабул кард 
ва баъди суҳбати кӯтоҳ барои хиз-
мат ба Ишкошим фиристод. Ҳа-
мин тавр, фаъолияти ӯ дар мақо-
моти амнияти кишвар оғоз шуд. 

Баъди чанд соли фаъолият дар 
Ишкошим соли 1969 ба Душан-
бе даъват шуд ва то соли 1980 дар 
идораи марказии КГБ Тоҷики-
стон дар вазифаҳои масъул фаъ-
олият дошт. Аз соли 1980 то со-
ли 1987 сардори Раёсати КГБ-и 
Тоҷикистон дар вилояти Кўлоб 
буд. Дар ин давра фаъолияти ӯ 
хеле пурсамар буд. Аз тиме, ки 
дар Кӯлоб Давлат Мамадризобе-
ков роҳбарӣ мекард, чанд нафар 
дар оянда ба рутбаи генералӣ 

расиданд, аз ҷумла Саидамир 
Зуҳуров, Худойқул Ҳамроқулов, 
Эркин Муҳиддинов, Абдураҳмон 
Азимов, Сафаралӣ Сайфуллоев, 
Геннадий Соловёв ва ғ.

Афғонистон
Хизмат дар Афғонистон давраи 

аз ҳама ҳассоси фаъолияти Дав-
лат Мамадризобеков аст. Ӯ аввал, 
солҳои 1987-89 роҳбари гурӯҳи 
оперативии минтақаи «Шимолу 
Шарқ» - намояндагии КГБ СС-
СР дар Афғонистон буд. Ба ин 
минтақа гурӯҳҳои фаврӣ аз вило-
ятҳои Бағлон, Бадахшон, Қундуз 
ва Тахор шомил буданд. Вазифаи 
Мамадризобеков ҳамоҳангсозии 
фаъолияти ин гурӯҳҳоро таъмин 
намуда, дар якҷоягӣ бо мақомо-
ти амниятии Афғонистон дар ин 
қаламрав анҷом додани корҳои 
оперативӣ буд. 

Соли 1989 неруҳои Шуравӣ 
аз Афғонистон хориҷ шуданд ва 
гурӯҳи Мамадризобеков шаш 
моҳи дигар дар он ҷо фаъолия-
ташро идома дод. 

Барои хизматаш бо Укази Пре-
зидиуми Совети Олии ИҶШС 
бо ордени “Ситораи Сурх” ва 
баъдан бо Фармони Президенти 
Ҷумҳурии Афғонистон бо ордени 
“Ситораи дараҷаи якум” мукофо-
тонида шуд.

Ёвари сафир
Соли 1990 Давлат Мамадри-

зобеков ҳамчун афсари соҳиб-
таҷриба ёрдамчии сафири ИҶШС 
оид ба бехатарӣ дар Афғонистон 
таъйин гардид. Дере нагузашта 
Иттиҳоди Шуравӣ барҳам хӯрд 
ва ӯ ёрдамчии сафири Русия оид 
ба бехатарӣ таъйин шуд. 

Дар он шабу рӯз вазъият му-
ташанниҷ буд. Аз як тараф 
барҳамхӯрии ҳукумати Шуравӣ 
ва дар заминаи сафорати ИҶШС 
ташкил шудани сафоратхонаҳои 
кишварҳои ИДМ, аз ҷониби 
дигар вазъ дар Афғонистон му-
раккаб шуд. Чанд маротиба ба 
сафорат ва кормандони он ҳамла 
сурат гирифт. Аввали моҳи август 
се намояндаи тиҷоратӣ дар ҳудуди 
сафорат ба қатл расонида шуданд.  

Ин ва дигар воқеаҳо сабаб шу-
ду моҳи августи соли 1992 Борис 
Елтсин фармон дод, ки сафорати 
кишвар аз Афғонистон бароварда 
шавад. 

Дар муддати кӯтоҳ анҷом до-
дани корҳои зиёде лозим буд. 
Нахуст ҳамаи ҳуҷҷатҳо ва лаво-
зимоти махфӣ бояд нобуд шуда, 
бинои сафорат ва моликияти он 
ба мақомоти Афғонистон супо-
рида мешуд. 

Баъди анҷоми ин корҳо 27-уми 
август корвони сафоратхона бо 
кормандон ва чизу чораашон ба 

Фурудгоҳи Кобул роҳсипор шу-
данд. Аз Москва то соати 5 бояд 4 
тайёраи ИЛ-76 ба Кобул меомад. 

Тайёраи нахустин бо гурӯҳи 
60-нафара парвоз кард. Вале дар 
баробари расидани тайёраи дуюм 
ҳамлаи мушакӣ оғоз шуд. Ҳаво-
паймо осеб дид. 60 нафар корман-
дони сафорат бо шумули сафир, 
ҳамсараш, мушовирону ҳамса-
ронашон ба таҳхонаҳои фуруд-
гоҳ паноҳ бурданд. Дигар имкони 
парвоз аз фурудгоҳи Кобул набуд. 

Бинобар ин, бо пешниҳоди 
Давлат Мамадризобеков нимаи 
дуюми 28-уми август ҳайат бо 
тайёраи хурд аввал ба шаҳри Ма-
зори Шариф ва аз он ҷо ба Ватан 
расиданд. 

Барои бе талафот баровардани 
сафорати Русия аз Афғонистон 
Давлат Мамадризобеков бо Ор-
дени «Барои ҷасорати шахсӣ» 
қадрдонӣ шуд.   

Солҳои мушкил                  
барои Ватан

Бо вуҷуди он ки Давлат Ма-
мадризобеков имкони мондан ва 
идома додани фаъолият дар Ру-
сияро дошт, аввали моҳи октябри 
соли 1992 ба Ватан баргашт. 

Дар ин давра Тоҷикистон дар 
остонаи ҷанги шаҳрвандӣ ва дар 
вартаи нобудӣ буд. Кумитаи ам-
ният нақшаи муайяни фаъолият 
надошт. 

Вале хушбахтона, дар Иҷлоси-
яи 16-уми Шурои Олии Ҷумҳурӣ  
генерал Саидамир Зуҳуров роҳба-
ри Кумитаи амнияти миллӣ инти-
хоб шуд. Бо омадани ӯ марҳалаи 
нави фаъолияти ин ниҳод оғоз 
ёфт. Дар як муддати кӯтоҳ ба ӯ 
муяссар шуд, ки ҳайати Кумитаро 
муттаҳид созад. Афсарони соҳиб-
таҷрибаро ба кор ҷалб карда, ба-
рои наҷот додани Тоҷикистон аз 
вартаи нобудӣ даст ба кор шавад. 
Дар ин кор Давлат Мамадризо-
беков дар паҳлуи ӯ қарор гирифт. 
Он солҳо кори Кумитаи амният 
аз салоҳиятҳояш фаротар рафта, 
нерӯи он барои мубориза бо не-
руҳои иртиҷоӣ равона шуда буд.

Моҳи марти соли 1993 Давлат 
Мамадризобеков сардори бозрас-
ии назди раиси Кумитаи амнияти 

миллии Тоҷикистон таъйин шуд. 
С. Зуҳуров дар назди ӯ ва даста-
аш вазифа гузошт, ки дар мудда-
ти кӯтоҳтарин санадҳои меъёрию 
ҳуқуқии фаъолияти мақомоти ам-
ниятии Ҷумҳурии Тоҷикистонро 
таҳия намоянд, ки ӯ ин корро ба 
зудӣ иҷро кард.  

Соли 1996 Давлат Мамадризо-
беков ба вазифаи ҷониши вазири 
амнияти Тоҷикистон таъйин шуд 
ва соли 1998 рутбаи генералиро 
сазовор гардид. Баъдан, барои 
хизматҳояш дар тақвияти амния-
ти кишвар бо ордени “Спитамен” 
қадрдонӣ шуд. 

Ҳамсафари ҳаётӣ
Достони зиндагии гене-

рал-майори мустаъфӣ, корманди 
фахрии КГБ ИҶШС, дорандаи 
Ордени “Нишони фахрӣ” ва “Си-
тораи сурх” Давлат Мамамадри-
зобеков тӯлонӣ аст ва онро дар як 
матлаби хурд ҷой кардан имкон 
надорад. Он чӣ имрӯз ёдоварӣ 
кардем, муште аз хирвор аст.

Феълан Давлат Мамадризо-
беков давлати пирӣ меронад. 
Бо ҳамсараш  дар Москва зин-
дагӣ мекунад ва узви Шурои 
ветеранҳои Русия аст. Мегӯяд, 
ки ҳамсари хубаш яке аз му-
ваффақиятҳои зиндагиаш буд: 
“Завҷаи ман Мамадризобекова 
Вера Петровна дар тӯли зинда-
гиам ҳамеша бо ман буд. Касби 
ӯ муаллимист ва дар мактабҳои 
шаҳрҳои Хоруғ, Кӯлоб ва Ду-
шанбе муаллимагӣ кардааст. Бо-
ре ҳам нашудааст, ки аз хизмати 
ман дар сохтори амниятӣ нори-
зогӣ карда бошад ва ҳамеша дар 
зиндагӣ ёру мададгорам буд. Се 
маротиба ба Афғонистон, ба на-
зди ман рафта, як муддат дар он 
ҷо зиндагӣ кард. Ҳатто дар рӯзи 
д ушвори баровардани сафорати 
Русия аз Кобул ӯ ҳамроҳам буд. 
Ман аз ҳамсарам миннатдорам, 
зеро фарзандонамро хуб тарбия 
кард”.

Генерал Давлат Мамадризо-
беков мегӯяд, аз он ки зиндаги-
ашро сарфи хизмат ба Ватан кард, 
розист ва имрӯз бо Тоҷикистони 
обод ифтихор мекунад. 

О. НОЗИР

РОЊИ ГЕНЕРАЛ 
МАМАДРИЗОБЕКОВ
Аз аскари қаторӣ 								      
то ҷонишини вазири амният 

Рӯзи 1-уми октябри со-
ли 2023, баъди 35 рӯзи 
ҷустуҷуҳо, ҷасади Ҳоҷӣ 
Баҳовиддин Ҳайдаров, со-
кини 49-солаи деҳаи Гузари 
Моғиёни ҷамоати Моғиёни 
шаҳри Панҷакентро аз дарёи 
Зарафшон дар канори деҳаи 
Дар-Дари ноҳияи Айнӣ пайдо 
карда, аз об берун кашида-
анд. 

Як манбаъ аз Панҷакент 
гуфт, ки ҷасади Ҳоҷӣ Баҳо-
виддинро шоми 1-уми октябр 
ба деҳа оварданд ва субҳи ду-
шанбе, 2-юми октябр ба хок 
супурданд. Ҷустуҷӯи писари 
26-солаи ӯ Аловиддин Ҳайда-
ров ҳамчунон идома дорад.

Ёдовар мешавем, ки Баҳо-
виддин Ҳайдаров, соли та-
валлудаш 1974 ва писари ӯ 
Аловиддин Ҳайдаров, соли 
таваллудаш 1997, сокинони 
деҳаи Гузари Моғиёни ҷамо-
ати Моғиёни шаҳри Панҷа-

кент, ки рӯзи 27-уми августи 
соли 2023 бо мошини “Тойота 
Ленд Крузер”, рақамаш 2222, 
аз шаҳри Хуҷанд ба тарафи 
пойтахт сафар мекарданд, дар 
шоҳроҳи Хуҷанд - Душанбе 
бедарак шуданд. Ин ҳодиса 
дар рӯзе рух дод, ки бисёре 
аз манотиқи Тоҷикистон, аз 
ҷумла манотиқе, ки шоҳроҳи 
Хуҷанд - Душанбе тавассу-
ти онҳо мегузарад, ба селу 
боронгарии шадид рӯ ба рӯ 
шуда буд. Бар асари ин селу 

боришот беш аз 20 нафар ба 
ҳалокат расиданд.

Сокинони Моғиён аз рӯ-
зи аввали бедарак шудани ин 
ду ҳамдеҳаашон бо ташкили 
як гурӯҳи бузурги иборат аз 
тақрибан 60 нафар ба ҷустуҷӯи 
онҳо пардохта, асосан соҳили 
дарёҳои Зарафшону Фонро ҷу-
стуҷӯ доштанд. Чунки аз ҳамон 
аввал як фарзияи асосӣ эҳти-
моли бо мошинашон аз роҳ ба 
ҷарӣ сарозер шудану дар дарё 
ғарқ шудани падару писар буд.

ЗАНОЗАНӢ БАЙНИ 
МУҲОҶИРОН 

Субҳи 30-юми сентябри 
соли 2023, тақрибан соати 
11 дар кӯчаи Шоссеи деҳаи 
Лаврикии Санкт-Петербург 
муҳоҷирони тоҷик бо ҳам 
занозанӣ кардаанд.

Шоҳидон гуфтаанд, ки 
дар ин майдони сохтмонӣ 
коргарон аз Тоҷикистон аз 
гиребони якдигар гириф-
таанд. Бино ба иттилои 
расонаҳои маҳаллӣ, аз ҷум-
ла “Мойка78”, “коргарони 
ҷавон дар ҷои кори худ - 
дар майдони сохтмонӣ дар 
Мурино “разбор” карда, 
муноқишаи бархостаро бо 
кумаки мушту лагад ҳал кар-
данӣ шудаанд. Шоҳидон дар 
ин бора ба пулис хабар до-
даанд, вале иштирокчиёни 
занозанӣ ҳанӯз то омадани 
пулис аз онҷо фирор карда-
анд”. Кормандони пулис дар 
ҷои ҳодиса танҳо 3 шаҳрван-
ди Тоҷикистон: акаву додари 
синнашон 21 ва 18 ва боз як 
ҳамватани ҳамагӣ 17-солаи 
онҳоро дастгир кардаанд. 
Вале баъди бозпурсӣ онҳоро 
ҳамчун шоҳид гузаронида, 
ҷавоб додаанд, чунки ин 3 
нафар дар занозанӣ ишти-
рок надоштаанд. Тафсилоти 
дигари ин ҳодиса ва сабаби 
занозании байни муҳоҷиро-
ни тоҷик ҳанӯз маълум нест. 
Ҳоло пулиси ноҳияи Всево-
ложск ба таҳқиқи ин қазия 
машғул аст. 

УКРАИНА ҶАСАДИ 
ПИЛОТИ ТОҶИКРО 

БА РУСИЯ ДОД  

Украина ҷасади хала-
бонҳои кушташудаи чарх-
боли рабудашудаи МИ-8 
Хушбахт Турсунови 35-сола 
ва Никита Кирянови 28-со-
ларо дар чорчӯби даври на-
вбатии табодули ҷасадҳо 
ва асирон баргардонд. 

Никита Киряновро алла-
кай дар зодгоҳаш, минтақа 
Олтой (Алтай) ба хок су-
пурдаанд. Ҷасади Хушбахт 
Турсуновро бошад, баъди 
анҷоми маросими видоъ, 
бо иҷрои расму русуми ҳар-
бӣ, аз ҷумла тирпарронӣ ба 
ҳаво, ба Тоҷикистон мефи-
ристанд. Ӯро дар зодгоҳаш, 
шаҳри Конибодом дафн 
хоҳанд кард.

Хушбахт Турсунов дар 
рафти амалиёти низомии 
Русия дар Украина кушта 
шуд. Аз ӯ як писар боқӣ 
монд, ки ҳамагӣ 8 сол дорад. 

51 ҲАЗОР СОМОНӢ 
БАРОИ ЗОДРӮЗ 

Як тоҷири хуҷандӣ барои 
таҷлили бошукуҳи зодрӯз 
эҳтимол аст, ки 51 ҳазор 
сомонӣ ҷарима шавад. Дар 
ин бора Раёсати ВКД дар 
вилояти Суғд хабар ме-
диҳад. 

Гулбарг Акобирова фурӯ-
шандаи мағозаи “Абдулазиз” 
дар бозори “Панҷшанбе”-и 
шаҳри Хуҷанд мебошад. 
“Ӯ ба муносибати ҷашни 
зодрӯзаш зиёфати пуршу-
куҳ ташкил кардааст”,- чу-
нин арзёбӣ мекунанд ин 
чорабиниро дар мақомоти 
милитсия.

Бино ба маълумоти Раё-
сати ВКД, ҷашни зодрӯз 13-
уми сентябр бевосита дар 
ҷойи кори зан - мағоза бар-
гузор шуда, ӯ ба он ҳудуди 15 
нафар занон, асосан ҳамко-
рони худро даъват кардааст.

Эҳтимол меравад, ки 
соҳибҷашн 51 ҳазор сомонӣ 
ҷарима шавад. 

КАФАН БА ҶОЙИ 
ҶОМАИ ДОМОДӢ 

Субҳи ҷумъа, 29-уми 
сентябри соли 2023 ҷа-
садҳои ду ҷавони тоҷикро 
аз Русия ба Ватан овар-
данд: Абӯбакр Ҳабибулло-
зода, ки ҳамагӣ 23 сол до-
шта, аз деҳаи Камонгарон 
дар канори шаҳри Ваҳдат 
буд ва Эҳром Исоқов аз Ко-
нибодом. 

Абӯбакр фотеҳа шуда буд 
ва қарор буд, ки поёни моҳи 
октябр тӯй мешуд.

Абӯбакр ва Эҳром рӯзи 
25-уми сентябр аз шаҳри 
Маскав ба роҳ баромада, 
1700 километр роҳро тай 
кардаанд, вале дар ҳудуди 
кишвари Перм дучори са-
дама шудаанд.  

ҲАМЛАИ ГУРГ 
БА СОКИНИ 
ИШКОШИМ

Маркази матбуоти Куми-
таи ҳолатҳои фавқулодаи 
Тоҷикистон хабар дод, ки 
субҳи барвақти 1-уми ок-
тябри соли 2023, тақрибан 
соати 05:30 сокини 48-со-
лаи деҳаи Яхшивули ҷамо-
ати деҳоти ба номи Рустам-
бек Юсуфбекови ноҳияи 
Ишкошими Вилояти Мух-
тори Куҳистони Бадахшон 
мавриди ҳамлаи гург қарор 
гирифтааст. 

Доду фарёди ӯро шунида, 
ҳамсояҳо ба кумаки ин мард 
расидаанд ва гургро кушта, 
ҷабрдидаро наҷот додаанд. 
Сокини Яхшавулро дар бе-
мористони ноҳиявӣ бистарӣ 
кардаанд. Кумитаи ҳолатҳои 
фавқулода гуфт, ки дар ҳоли 
ҳозир табибон вазъи сало-
матии ӯро муътадил арзёбӣ 
мекунанд.

ПАДАР ПАЙДО ШУД, ПИСАРРО МЕЉӮЯНД... 

Сарраёсати тафтишоти 
шаҳри Санкт-Петербурги 
Русия рӯзи 2-юми октябри 
соли 2023 дар саҳифаи худ 
дар шабакаи “ВКонтакте” 
аз анҷоми тафтиши парван-
даи 4 зодаи Тоҷикистон - аъ-
зои гурӯҳи ҷиноии этникӣ 
ё қавмие хабар дод, ки ба 
одамрабоӣ, тамаъҷӯӣ (рэкет), 
ғоратгарӣ ва дуздӣ айбдор 
мешаванд.

Бино ба фарзияи тафти-
шот, айбдоршавандагон рӯ-
зи 24-уми октябри соли 2022 

дар як парковка дар хиёбони 
Дунай дар канораҳои ҷану-
бии шаҳри Санкт Петербург 
ба як ҳамватани худ ҳамла 
карда, ӯро бо зӯрӣ ба мошини 
тамғаи “Рено” бор кардаанд. 
Онҳо ин муҳоҷири тоҷикро 
латукӯб карда, бо мошин ба 
қаламрави вилояти Ленин-
град бурдаанд ва дар он ҷо бо 
таҳдиди куштан бо намоиши 
корду пистолет, пулу телефон 
ва соати ӯро, ки арзишашон 
тақрибан 34 ҳазор рублро 
ташкил медод, бо зӯрӣ каши-
да гирифтаанд. 

Одамрабоён ҳамчунин та-
вассути телефон аз суратҳи-
соби гаравгон 3500 рублро ба 
худ интиқол додаанд ва ши-
носномаву ҳуҷҷатҳои дигари 
он марди гаравгонро низ ги-
рифтаанд. Онҳо ҳамин тавр 
ба таҳдиди истифодаи зӯро-
варӣ нисбат ба марди гарав-
гон идома дода, аз вай талаб 
кардаанд, ки агар ба онҳо як 
миллион рубл надиҳад ва ху-
дро аз “шармандагӣ” халос 
накунад, дар борааш маълу-
моти бадномкунандаро паҳн 
хоҳанд кард. 

Ҷабрдида аз тарси ин таҳ-
дидҳо эътироф кардааст, ки 
800 ҳазор рубл дорад. Баъди 
ин гаравгонгирон ӯро ба на-
зди як бино ба кӯчаи 10-уми 
Красноармейская дар як гӯшаи 
дигар дар қисмати шимолии 
Петербург овардаанд. Гаравгон 
дар инҷо бо ваъдаи бардурӯғи 
рафта овардани пул тавони-
стааст аз мошин баромада, аз 
дасти гаравгонгирҳо фирор 
кунад.

Маркази матбуоти ВКД 
Тоҷикистон аз боздошти якбо-
ра ду сокини солхӯрдаи шаҳри 
Хуҷанд бо иттиҳоми қасдан 
расонидани осеби вазнин ба 
саломатӣ хабар дод.

Аз ҷумла пирамарди 71-со-
лаи сокини шаҳри Хуҷанд ба он 
гумонбар мешавад, ки 25-уми 
сентябри соли 2023, тахминан 
соати 13:00 дар манзили ис-
тиқоматиаш дар ҳолати мастӣ 
бо домодаш, сокини 37-солаи 
ноҳияи Бобоҷон Ғафуров аз 
сабабе, ки бо духтараш ҷангу 
ҷанҷол намудааст, муноқиша 
намуда, бо корди хоҷагӣ ба 

шикам ва банди дасти чапи 
домодаш зарба зада, ба ӯ ҷа-
роҳатҳои вазнини ҷисмонӣ 
расонидааст.

Инчунин, марди 66-солаи 
сокини шаҳри Хуҷандро ба 
он гумонбар медонанд, ки 
шаби 21-уми сентябри соли 
2023, тахминан соати 22:00 
дар чойхонаи ҷамоати деҳоти 
Ёваи ноҳияи Б. Ғафуров дар 
ҳолати мастӣ бо марди 57-со-
лаи сокини ноҳияи мазкур 
бе ягон асос баҳсу муноқиша 
намуда, 1 маротиба бо корди 
хоҷагӣ ба баданаш зарба зада, 
ба ӯ ҷароҳати вазнини ҷисмонӣ 
расонидааст.

Ба ин ду пирамарди дастгир-
шуда бар асоси қисми якуми 
моддаи 110-и КҶ ҶТ барои 
қасдан расонидани зарари ваз-
нин ба саломатӣ ҳамчун ҷазо 
аз 5 то 8 соли зиндон таҳдид 
мекунад.

ФИРЕБИ ЊАМВАТАН
Боздошти 4 “мафиози тоҷик” дар Русия 

БОЗДОШТИ 2 ПИРАМАРД ДАР ХУЉАНД 

29-уми сентябри соли 2023 
дар шаҳри Душанбе Форуми 
байналмилалии “Душанбе-ин-
вест 2023” баргузор гардид.

Асосгузори сулҳу ваҳдати 
миллӣ - Пешвои миллат, Пре-
зиденти Ҷумҳурии Тоҷикистон 
муҳтарам Эмомалӣ Раҳмон бо 
Паёми видеоӣ ба иштирокчи-
ёни Форуми байналмилалии 
“Душанбе-инвест 2023” му-
роҷиат намуда, ба кори форум 
барору комёбиҳои назаррас та-
манно намуданд.

Дар қисмати расмии ифти-
тоҳи Форуми байналмилалии 
“Душанбе-инвест 2023” Раи-
си Маҷлиси миллии Маҷлиси 
Олии Ҷумҳурии Тоҷикистон, 
Раиси шаҳри Душанбе муҳтарам 
Рустами Эмомалӣ ва Сарвазири 
Ҷумҳурии Тоҷикистон муҳта-
рам Қоҳир Расулзода суханронӣ 
намуданд.

Дар кори Форум Сарвазири 
Озарбойҷон Алӣ Асадов, муо-
вини Сарвазири Русия Марат 
Хуснуллин, муовини Сарвазир 
- роҳбари Дастгоҳи Ҳукумати 
Қазоқистон Галимжан Кой-
шибаев, меҳмонони олимақом 
аз дигар давлатҳо ва роҳбарони 
вазорату идораҳои дахлдори 
мамлакат, инчунин беш аз 600 
нафар соҳибкорону сармоягузо-
рони дохилӣ ва хориҷӣ ширкат 
варзиданд.

Баъд аз нисфирӯзӣ Форуми 
байналмилалии “Душанбе-ин-
вест 2023” дар Китобхонаи мил-
лии Тоҷикистон дар ҷаласаҳои 
панелӣ идома ёфта, мавзуҳои 
“Имконоти сармоягузории 
шаҳри Душанбе”, “Саноат - 
омили асосии рушди иқтисодӣ 
ва заминаи мусоид барои сармо-
ягузорӣ”, “Тоҷикистон - мам-
лакати энергияи “сабз”, ишти-
роки бахши хусусӣ дар рушди 
энергетика”, “Нақши низоми 
молиявӣ дар рушди соҳибкорӣ 
ва ҷалби сармоя”, “Рушди иқти-
содиёти “сабз”, рақамикунонӣ 
ва минтақаҳои озоди иқтисодӣ 
дар Ҷумҳурии Тоҷикистон”, 
“Имконоти сармоягузорӣ дар 
соҳаи кишоварзӣ, истеҳсол ва 
содироти маҳсулоти аз ҷиҳати 
экологӣ тозаи кишоварзӣ ба 
бозори ҷаҳонӣ”, “Рушди нақ-
лиёт, логистика ва коммуни-
катсияҳои нақлиётӣ” ва “Им-
кониятҳои сармоягузорӣ дар 
соҳаи нигаҳдории тандурустӣ, 
дурнамои рушди соҳаи дорусозӣ 
ва тиби хусусӣ дар Ҷумҳурии 
Тоҷикистон” мавриди баррасӣ 
ва табодули афкори иштирок-
дорони Форум қарор дода шуд.

Ҳамзамон, дар баробари ди-
гар панелҳои соҳавӣ, панели чо-
рум дар мавзуи “Нақши низоми 

молиявӣ дар рушди соҳибкорӣ 
ва ҷалби сармоягузорӣ” таҳти 
роҳбарии раиси Бонки миллии 
Тоҷикистон Холиқзода Ҳоким 
Ҳикматулло ва бо иштироки 
сармоягузорон, соҳибкорони 
дохилию хориҷӣ, намоянда-
гони ташкилотҳои байналми-
лалии молиявӣ ва роҳбарони 
ташкилотҳои қарзии молиявии 
Ҷумҳурии Тоҷикистон кори ху-
дро оғоз намуд.

Дар ибтидо муовини якуми 
раиси Бонки миллии Тоҷики-
стон Фирдавс Толибзода ба ко-
ри панели чоруми Форуми бай-

налмилалии “Душанбе-инвест 
2023” ҳусни оғоз бахшида, изҳор 
дошт, ки ҳадафи баргузории 
чорабинии имрӯза муаррифии 
бештари зарфияту фазои му-
соиди сармоягузории Тоҷики-
стон, ҷалби сармоя, роҳандозӣ 
ва тақвияти ҳамкориҳо байни 
ширкатҳои ватанӣ ва сармо-
ягузорони хориҷӣ, ҳамчунин 
фароҳамсозии имкониятҳо ба-
рои рушди тиҷорати рақамӣ бо 
мақсади татбиқи ҳадафи чору-
ми стратегӣ - саноатикунонии 
босуръати кишвар маҳсуб ёф-
та, дар доираи Форуми мазкур 
баргузории як қатор панелҳо 
оид ба самтҳои гуногуни иқти-
содиёт ташкил гардидааст, ки 
дар чаҳорчӯбаи онҳо баимзо-
расонии созишномаҳо ва ёддо-
штҳои муҳим ба нақша гирифта 
шудааст.

Сипас, номбурда суханро 
барои пешбурди кори панели 
чорум ба раиси Бонки миллии 
Тоҷикистон Ҳоким Холиқзода 
вогузор намуд.

Раиси Бонки миллии Тоҷи-
кистон изҳор дошт, ки Форуми 
байналмилалии “Душанбе-ин-
вест 2023” барои баррасии ма-
съалаҳои низоми молиявӣ ва 
ҷиҳати роҳандозии тадбирҳои 
зарурӣ барои ҷалби бештари 
сармоягузорӣ заминаи мусо-
идро фароҳам оварда, ҷиҳати 
тақвияти робитаҳои иқтисодии 
Тоҷикистон бо сармоягузоро-
ни хориҷӣ, баҳодиҳии иқтидо-
ри иқтисоди миллӣ, пешбурди 
фаъолияти босамари соҳибкорӣ 

ва сармоягузорӣ дар Тоҷики-
стон саҳми босазо мегузорад.

Таъкид карда шуд, ки фаъо-
лияти босуботи низоми бонкӣ 
яке аз омилҳои калидӣ дар таъ-
мини устувории иқтисодиёти 
кишвар ба ҳисоб рафта, дар ин 
замина Бонки миллии Тоҷики-
стон барои таъмини фаъолияти 
устувори он тамоми чораҳои за-
руриро андешида истодааст, ки 
ҳадаф аз он мусоидат ба рушди 
соҳа мебошад. Дар робита ба 
ин, Ҳоким Холиқзода омода-
гии низоми бонкии кишварро 
бо шарикони рушд ҷиҳати ҷал-
би сармоя бо мақсади таҳкими 
низоми бонкӣ, ҳамчун артерияи 
асосии иқтисодиёти кишвар ба-
ён намуд.

Сипас, бо пешниҳоди Ҳо-
ким Холиқзода аз ҷониби 
Бонки миллии Тоҷикистон 
дар мавзуҳои “Имкониятҳои 
сармоягузорӣ дар низоми бон-
кии кишвар. Нақши низоми 

бонкӣ дар рушди соҳибкорӣ”, 
“Бозори суғурта дар Ҷумҳу-
рии Тоҷикистон: вазъ, инфра-
сохтор ва дурнамои рушд”, 
“Рушди ҳисоббаробаркунии 
ғайринақдӣ ва воситаҳои му-
осири пардохтӣ дар Ҷумҳурии 
Тоҷикистон”, ҶСК “Бонки Эс-
хата” - “Таҷрибаи Бонки Эсха-
та дар маблағгузории самтҳои 
муҳимми иқтисодиёти миллӣ ва 
ҷалби сармояи хориҷӣ”, ҶСК 
“Тавҳидбонк” - “Бонкдории 
исломӣ дар Ҷумҳурии Тоҷики-
стон, вазъ, имкониятҳо ва дур-
намои рушди он”, ҶДММ “ТС 
Бима” - “Дурнамои ҷалби сар-
моя ба бозори суғурта”, ҶДММ 
ТСА “Спитамен Иншуренс” - 
“Сармоягузории “Спитамен 
иншурэнс” ба низоми бонкӣ ва 
рушди бозори суғурта”, намоян-
дагии БАТР дар Осиёи Марказӣ 
ва Муғулистон - “Нақши низо-
ми молиявӣ дар рушди соҳиб-
корӣ ва ҷалби сармоягузориҳо” 

ва намояндагии Корпоратсияи 
Байналмилалии Молиявӣ дар 
Ҷумҳурии Тоҷикистон - “Ама-
лиётҳо ва стратегияи Корпорат-
сияи Байналмилалии Молиявӣ: 
Фароҳам овардани шароит ба-
рои сармоягузории бахши ху-
сусӣ” рӯнамоиҳои муфассал 
манзур карда шуданд, ки атрофи 
онҳо муҳокимарониҳои ҳирфаӣ 
доир гардиданд.

Раиси Бонки миллии Тоҷи-
кистон Ҳоким Холиқзода зимни 
ҷамъбасти кори панели чорум аз 
иштирокдорони Форуми бай-
налмилалии “Душанбе-инвест 
2023” даъват ба амал овард, ки 
барои амалӣ гардонидани вази-
фаҳои муштараки умумӣ ва ба 
сатҳи баланд бардоштани ҳам-
кории мутақобилан судманди 
шарикӣ фаъолона ҳамкорӣ на-
моянд.

Дар қисмати хотимавии 
ҷаласаи панели чорум маро-
сими баимзорасонии Харитаи 
роҳ оид ба амалисозии лоиҳаи 
Корпоратсияи Байналмила-
лии Молиявӣ “Маблағгузорӣ 
дар асоси дороиҳои манқул” 
барои соҳибкории хурду миёна 
дар Ҷумҳурии Тоҷикистон ба-
рои солҳои 2023-2024 баргузор 
гардид, ки ба он раиси Бонки 
миллии Тоҷикистон Ҳоким 
Холиқзода ва намояндаи дои-
мии Корпоратсияи Байналми-
лалии Молиявӣ дар Ҷумҳурии 
Тоҷикистон Фарух Султонов 
имзо гузоштанд. 

Шуъбаи матбуоти БМТ

ФОРУМИ БАЙНАЛМИЛАЛИИ 
“ДУШАНБЕ-ИНВЕСТ 2023” 

барои густариши ҳамкориҳои иқтисодиву тиҷоратӣ                            
шароити мусоид фароҳам меорад

3 роҳи расонидани ёрии аввалин

Мушкилоти мо-
лиявӣ дар ҷои аввал 
қарор мегирад. Агар 
фарзанд дошта бо-
шед, охири ҳафта 
нисбаташон ғамхо-
рии бештар зоҳир 

намоед. Ба варзиш машғул шу-
данро фаромӯш накунед. Рӯзҳои 
истироҳатро ба шахси дӯстдо-
штаи худ бубахшед. 

Рӯзи душанбе 
барои мулоқоти 
ошиқона ё вохӯрӣ бо 
дӯстон созгор аст. 
Нафарони муҷар-
рад бояд барои гу-

зоштани қадами аввалин омода 
бошанд, рӯзҳои мусоидро аз даст 
надиҳед. Рӯзҳои ҷумъа ва шанбе 
эҳтиёткор бошед, дар хонаву ҷои 
кор аз муноқиша худдорӣ намоед. 

Аввали ҳафта 
эҳтимоли сар за-
дани муноқиша бо 
ҳамкорон дар на-
зар аст, аз ин рӯ, ба 
моҷарову иғвоанге-
зиҳо дода нашавед 

ва ба ҳеҷ ваҷҳ бо роҳбарият баҳс 
карданро ба худ раво набинед. Та-
бъи нохуши шумо ва кам шудани 
нерӯи корӣ ба пешравии корҳоя-
тон халал мерасонад. 

Аввали ҳафта 
нафароне,  ки ба 
тозагӣ ошиқ шуда-
анд, бояд нисбати 
дӯстдоштаи худ 
ботаҳаммул бо-
шанд. Ҳатто баҳси 

ночиз метавонад ба моҷарои ка-
лон печида, сабабгори ҷудоӣ гар-
дад. Эҳтимоли сар задани моҷаро 
ва хурӯҷ намудани бемориҳо дар 
назар аст.

Нимаи аввали 
ҳафта ба баҳсу 
мунозираҳои зиёд 
роҳ доданатон им-
конпазир аст. Дар 
ин рӯзҳо худро ба 
даст гирифта, ба 

муноқишаи дигарон ҳамроҳ на-
шавед. Баъзе нафарони танбал 
уҳдадориҳои худро ба дӯши шумо 
бор карданӣ мешаванд. 

Рӯзи душанбе хе-
ле бобарор меояд, бо 
дилпурӣ вохӯриву 
масъалаҳои кори-
ро ба нақша гиред. 
Вазъи молиявӣ бо 
шарофати ши -

носҳои наватон рӯ ба беҳбудӣ 
меорад, ҳамзамон пешниҳоди ба 
даст овардани маблағи иловагӣ 
пайдо мешавад. 

Аз рӯзи аввали 
ҳафта сар карда, 
бояд бо вазифаҳои 
касбии худ машғул 
шавед. Агар тан-
балӣ накунед, дар 

ин рӯзҳо даромади хуб ба даст 
оварда метавонед. Хусусан ко-
мёбӣ насиби нафароне мегардад, 
ки бо тиҷорат машғуланд ё дар 
вазифаҳои давлатӣ фаъолият 
мекунанд. 

Тамоми ҳафта 
барор ва табъи бо-
лида ҳамсафара-
тон гашта, вазъи 
м о л и я в и а т о н 
беҳтар мегардад. 
Мулоқоти ошиқо-

на табъатонро болида месозад. 
Шиносоиҳои наватон кӯтоҳмуд-
дат мешаванд. Рӯзи ҷумъа руҳаф-
тодаву дилгир шавед ҳам, чанд 
ҳодисаи шодиовар рух медиҳад. 

Душанбе рӯзи 
душвор аст, ҳат-
то дар корҳои од-
дитарин дучори 
монеаҳо мегарде-
ду бо атрофиён 
забон ёфтанатон 

душвор мегардад. Дар ҳаёти на-
фарони оиладор мушкилии но-
гаҳоние сар мезанад, ки ҳатто 
боиси ҷудо шудани дилдодаҳо 
мегардад. 

Дар касбу кор 
ва масъалаҳои 
молиявӣ барор 
ҳамсафари шумо 
мегардад. Нафаро-
не, ки бо тиҷорат 
машғуланд, вазъи 
молиявии худро 

беҳтар месозанд. Рӯзи якшанбе 
мулоқоти ошиқонаро ба нақша 
нагиред, дар ин рӯз муноқиша 
карданатон эҳтимол дорад.

Барои зодагони 
мучали сумбула 
нимаи аввали ҳаф-
та чандон бобарор 
нест. Дар ин рӯзҳо 
хеле эҳтиёткор 
буданатон лозим 

меояд. Як ҳарфи ноҷо метавонад 
боиси бад шудани муносибатҳои 
шахсӣ гардаду як ҳодисаи но-
гаҳонӣ ба рафти корҳоятон ха-
лал ворид месозад. 

Барои зодаго-
ни мучали ҳут 
айёми бобарор 
фаро мерасад, 
ғами мушки -
лиҳоро нахӯред, 

чизе шуморо ташвиш нахоҳад 
дод. Ҳама мушкилиҳо сари вақт 
рафъ мегарданд. Вақте расида-
аст, ки аз пайи амалӣ сохта-
ни орзуву умедҳои наҷиби худ 
гардед. 

Ҳамал
21.03 - 20.04

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Савр
21.04 - 21.05

Ҷавзо
22.05 - 21.06

Саратон
22.06 - 23.07

Асад
23.07 - 22.08

Сумбула
23.08 - 22.09

Инсулт ё сактаи мағзӣ бемории би-
сёр хатарнок аст. Бо муайян карда-
ни аломатҳои он ва расонидани ёрии 
аввалия ба бемор, шумо метавонед 
ҷони ӯро наҷот диҳед. Дар тиби имрӯза 
озмоиши (тести) бисёр содда ва сама-
раноке вуҷуд дорад, ки имкон медиҳад, 
то хеле зуд аломатҳои аввалини ин 
беморӣ муайян карда шавад.

Инак, мо ин озмоишро пешкаши шумо 
мегардонем, то дар сурати лозима аз он ис-
тифода баред:

а) Аз бемор хоҳиш кунед, то табассум ку-
над. Дар марҳилаи аввалияи сакта, лабони 
бемор ҳангоми табассум "каҷ" ба назар ме-
расанд, зеро ҳангоми сакта як қисмати рӯйи 
бемор аз кор мемонад ва як кунҷи даҳон ба 
поин овезон мешавад. Забони бемор низ 
номутаносиб ҷойгир мешавад. Забон ба як 
тараф меафтад ва шакли нодуруст мегирад.

б) Аз бемор хоҳиш кунед бо шумо сухан 
гӯяд. Чун вайроншавии нутқ ба мавзеи та-
шаккулёбии сакта вобаста аст ва ихтилоли 
нутқ танҳо дар сурати иллатёбии қисми ча-
пи нимкурраи мағзи сар (агар шахс "рост-
даст" бошад) пеш меояд. Аммо агар шахс 
"чапдаст" бошад, ихтилоли нутқ дар сурати 
иллатёбии нимкурраи рости мағзи сар пеш 
меояд.

с) Аз бемор хоҳиш кунед якбора ҳар ду 
дасташро ба боло бардорад. Агар бемор ин 
корро анҷом диҳад, дасти муқобили тарафи 
гирифтори сакта аз дасти дигар поинтар 
қарор мегирад. Дар ҳар сурат дараҷаи ҷой-
гиршавии дастҳо якхела нест.

Аломатҳои зерин низ метавонанд нишо-
наҳои сактаи мағзӣ бошанд:

- қисман ё пурра аз ҳуш рафтани бемор;
- аз даст додани қобилияти ҳарф задан 

ва инчунин аз даст додани қобилияти фаҳму 
дарки сухани каси дигар;

- саргиҷа ё сарчархзании шадид, аз даст 
додани ҳамоҳангӣ ва ҳисси мувозинат.

Агар шумо дар бемор яке аз ин аломатҳо-

ро мушоҳида кардед, фавран ба "ёрии таъ-
ҷилӣ" муроҷиат кунед.

Шумо метавонед то омадани Ёрии таъ-
ҷилӣ ба бемор кумаки аввалия расонед. Ав-
вал ба "ёрии таъҷилӣ" ҳолати беморро саҳеҳу 
дуруст бифаҳмонед. Чун ба одами гирифтори 
сактаи мағзӣ ёрии пизишкони асабшинос 
зарур аст. Бинобар ин муассисаи тиббӣ бояд 
шуморо дуруст фаҳмад, то ба наздатон пи-
зишкони даркориро равон кунанд.

Сониян беморро тавре бихобонед, ки 
сараш аз сатҳи ҷои хобидааш 30° болотар 
қарор гирад. Барои ин кор метавонед аз 
патту, болишт ё либос истифода намоед.

Дар марҳилаи баъдӣ кӯшиш кӯшиш ку-
нед ба бемор озод нафас гирифтанро таъ-
мин намоед. Бояд либоси танг, тасма ё ҳар 
чизи дигар, ки метавонад ба нафаскашии ӯ 
халал расонад, аз баданаш дур шавад. Ин-
чунин, вуруди ҳавои тозаро ба утоқи бемор 
таъмин намоед.

Агар бемор дучори дилбеҳузурӣ шуд ё ба 
партофтан даромад, сари ӯро оҳиста ба як 
тараф гардонед. Ин имкон медиҳад роҳҳои 
нафаскашиаш муҳофизат шаванд. Баъд аз 
поён ёфтани истифроғ ё қайкунӣ даҳони 
беморро поку тамиз созед.

Инчунин, ҳатман фишори артериалии 
беморро бисанҷед ва нишондодҳоро ҷое 
сабт карда, ба табибон нишон диҳед. Агар 
фишор баланд бошад, бояд ба бемор доруи 
фишорпасткунанда бидиҳед. Агар дору на-
бошад, ба болои пои бемор грелка ё шиша-
еро бо оби гарм гузоред. Барои насӯхтани 
бемор ҳарорати обро бояд танзим кард.

Хеле муҳим аст, ки шумо эҳсоси худро 
низ контрол кунед ва ба бемор тарсу ҳа-
яҷони худро нишон надиҳед. Бо бемор ҳар 
қадар метавонед орому ботамкин суҳбат 
кунед ва ба ҳар васила дастгирии маънавии 
худро намоиш диҳед.

Баъди омадани Ёрии таъҷилӣ шумо бояд 
ба табибон аз тамоми ҷузъиёти воқеа итти-
лоъ диҳед. Ин корро ҳарчи фаҳмотар анҷом 
диҳед, беҳтар аст.

ИНСУЛТИНСУЛТ

Аксарият ба каду назарногирона 
менигаранд, вале дар таркиби ин саб-
завоти оддӣ моддае бо номи карнитин 
мавҷуд аст, ки ҷисми моро саршор аз 
нерӯ ва энергияи нав мегардонад.

Каду ҷисми инсонро аз дарун тоза кар-
да, ифлосиҳо (шлаки)-ро мебарорад ва 
кори майнаи сарро ба низом медарорад.

Каду дар таркибаш ҳамчунин витами-
ни К дорад, ки барои мубодилаи моддаҳо 
ва фаъолияти бонизоми гурдаҳо бениҳоят 
зарур мебошад. Бартарии дигари каду дар 
он аст, ки дар таркибаш ба миқдори зиёд 
алфа ва бета-каротин дорад. Ин моддаҳо 
барои биноии чашм, рушди ҳуҷайраҳо ва 

пурқувват шудани си-
стемаи муҳо-

ф и з а т и и 
организм, 
яъне имму-
нитети ин-

сон бениҳоят 
зарур мебошанд.

Ҳамагӣ ним истакон 
шарбати кадуро бо ду қошуқ асал омехта 
карда нӯшед, асабро ором намуда, ба шумо 
эҳсоси фараҳу шодӣ мебахшад.

Ба шахсоне, ки аз бемории фишорба-
ландӣ азият мекашанд ё сатҳи холестерин 
дар хунашон баланд аст, хӯрдани донаки 
каду маслиҳат дода мешавад.

Кадуро дар бисёр намуди таомҳо исти-
фода бурдан мумкин аст. Ҳоло, ки фасли 
тирамоҳ ва каду фаровон мебошад, бештар 
мантуи кадугӣ пухта хӯред ва аз каду ҳар хел 
хӯрокҳои лазиз омода намоед, то ки аҳли 
хонадони шумо солиму бардам гарданд.  

КАДУ 
ҷисмро тозаю иммунитети 

инсонро пурқувват месозад

Мавлуднома
• 5 ОКТЯБР •

Рањим Њошим (1908-1993), 115-солагии зодрўзи 
адабиётшинос, мутарљим, Ходими шоистаи илми 
Тољикистон.

Мансур Муллоев (1923-1998), 100-солагии зодрў-
зи доктори илми њуќуќ, профессор.

Саидќул Билолов (1953), 70-солагии зодрўзи са-
роянда, оњангсоз, Њунарпешаи халќии Тољикистон, 
Ходими шоистаи њунари љумњурї, дорандаи Љоизаи 
давлатии ба номи Рўдакї.

 
• 6 ОКТЯБР •

Владимир Лившитс (1923-2017), 100-солагии 
зодрўзи доктори илми филологї, профессор.

Яков Нагибин (1898-1981), 125-солагии зодрўзи 
доктори илми кишоварзї, профессор.

Файзимади Назар (1958), 65-солагии зодрўзи 
шоир.

Фотима Сўфихонова (1928), 95-солагии зодрўзи 
кирмакпарвар, Ќањрамони Мењнати Сотсиалистї.

Шарафбону Турдиева (1938-2000), 85-солагии 
зодрўзи актрисаи балет, Њунарпешаи шоистаи Тољи-
кистон.

 • 7 ОКТЯБР •
Миратулло Атоев (1938-1994), 85-солагии зодрўзи 

оњангсоз, Ходими шоистаи њунари Тољикистон.
Њукуматшо Бандишоев (1928-2013), 95-солагии 

зодрўзи оњангсоз, мутриб, Њунарпешаи шоистаи 
Тољикистон.

Шариф Муњаммадљонов (1938), 85-солагии 
зодрўзи мухбир-суратгир.

Ѓафур Њакимов (1968), 55-солагии зодрўзи олими 
соњаи техника.

 • 8 ОКТЯБР •
Музаффарбек Аноятбеков (1958), 65-солагии 

зодрўзи доктори илми байторї.
Пўлод Атоев (1923), 100-солагии зодрўзи арбоби 

давлатї, Корманди шоистаи маданияти Тољикистон.
Муњараммаи Сорбонзод (1958), 65-солагии 

зодрўзи шоир.
Гулнора Чоршанбиева (1948), 75-солагии зодрўзи 

актрисаи театр.
Аминљон Шукурзода (1933-2006), 90-солагии 

зодрўзи нависанда, мутарљим.

• 9 ОКТЯБР •
Нуриддин Насимов (1958), 65-солагии зодрўзи 

забоншинос.
Тўхтамет Тўхтаметов (1918-1997), 105-солагии 

зодрўзи доктори илми таърих, профессор, Ходими 
шоистаи илми Тољикистон.

 
• 10 ОКТЯБР •

Сафарбек Ќосимов (1953), 70-солагии зодрўзи 
журналист.

Њабиб Мадиев (1933), 90-солагии зодрўзи саро-
яндаи опера.

Давлат Мамадризобеков (1938), 85-солагии 
зодрўзи генерал-майор.

Самад Мансуров (1968), 55-солагии зодрўзи ак-
тёри театру кино.

Камолиддин Салоњиддинов (1948), 75-солагии 
зодрўзи олими соњаи математика.

Ѓайбулло Њалимов (1948), 75-солагии зодрўзи 
журналист.

Мирзоватан Њасаналиев (1948-2007), 75-солагии 
зодрўзи генерал-майор.

 
• 11 ОКТБЯР •

Ѓафур Расулов (1953),	  70-солагии зодрўзи олими 
соњаи иќтисод.

Тољиниссо Саидова (1953), 70-солагии зодрўзи 
актрисаи театр, Њунарпешаи халќии Тољикистон.

 Тањияи З. ГУЛМУРОД, Н. БАЊРУЛЛО,
кормандони Китобхонаи 

миллии Тољикистон

Шахсиятњои таърихї, олимони варзида,  
ходимони давлативу љамъиятї мавлуд доранд?  

ПЕШОПЕШ МОРО ОГОЊ КУНЕД!

Тел: 221-00-84

Аз идора

Ба наздикӣ дар яке аз чопхо-
наҳои Туркия “Фарҳанги муосири 
инглисӣ-тоҷикӣ” ба нашр расид, 
ки 160 ҳазор калимаву ибораҳоро 
дар бар мегирад. Китоб ба қала-
ми Озар Саидов тааллуқ дорад 
ва феълан калонтарин фарҳанги 
инглисӣ-тоҷикӣ мебошад.  

Фарҳангнигории дузабонаи ан-
глисӣ-тоҷикӣ аз замони шуравӣ 
сарчашма мегирад. Луғати аввалини 
англисӣ-тоҷикӣ зери таҳрири   Г. Б. 
Баракаева соли 1970 ба чоп расидааст, 
ки тахминан шарҳи 3 ҳазор калимаро 
фаро гирифтааст. Ин китоб ҳамчун 
луғати таълимӣ барои донишҷӯёни 
макотиби олӣ таҳия шудааст.  

Соли 1972 “Луғати хурди ан-
глисӣ-тоҷикӣ” ба нашр расид, ки 
он ба қалами М. Б. Шаҳобова ман-
суб аст. Номбурда ин китобро бо 
илова кардани бахши форсӣ таҳти 
унвони “Луғати мухтасари ан-
глисӣ-тоҷикӣ-форсӣ” соли 1989 ба 
чоп расонид. Ин луғат низ ҳудуди се 
ҳазор калима ва ибораҳоро дар бар 
гирифтааст.  

Фарҳангнигорӣ дар замони ис-
тиқлол равнақ пайдо карда, дар 
се даҳаи охир дар кишвар чандин 
луғатҳои инглисӣ-тоҷикӣ ба нашр 
расиданд. Аз ҷумла “Фарҳанги ан-
глисӣ-тоҷикӣ”-и П. Ҷамшедов ва Т. 
Розӣ (соли 2005), ки муодили тоҷи-
кии 26 ҳазор калимаву ибораи ингли-
сиро фаро мегирад.  

Дар соҳаи фарҳангнигории тоҷик 
метавон саҳми профессор Абдуса-
лом Мамадназаровро алоҳида таъкид 
кард. Зеро Фарҳанги инлисӣ-тоҷи-
кии ӯ, ки борҳо нашр шудааст, яке 
аз намунаҳои барҷастаи фарҳан-
гнигорӣ дар замони истиқлол ме-
бошад. Нашри охири ин китоб 100 
ҳазор калимаро фаро мегирад. Дар 
баробари ин, профессор Абдусалом 
Мамадназаров чандин фарҳангҳои 
инглисӣ-тоҷикии соҳавиро ҳам таҳия 
кардааст.  

Таълифи фарҳангҳои тоҷикӣ-ан-
глисӣ ҳам маъмул аст. Аввалин луға-
ти тоҷикӣ-англисиро номзади илми 
филология Г. Б. Баракаева дар 2 ҷилд 
таълиф кард, ки он соли 1968 ба табъ 
расид. Ин китоб ҳудуди 10 ҳазор ка-
лимаро дар бар мегирад. Фарҳанги 
нисбатан комилтари тоҷикӣ-англисӣ 
“Standard TajikEnglish Dictionary” бо-
шад, соли 2001 дар Бишкек аз ҷониби 
Рондал ва Рошел Олсонҳо нашр шуд. 
Ин муаллифон, ки кормандони соз-

монҳои байналми-
лалӣ дар Тоҷикистон 
буданд, беш аз 10 ҳа-
зор калимаи тоҷики-
ро ба инглисӣ шарҳ 
додаанд.   Соли 2005 
бошад, нашриёти 
Dunwoody Press-и 
И М А  ф а р ҳ а н -
г и  к а л о н ҳ а ҷ м и 
тоҷикӣ-инглисро 
таҳти унвони Tajik-
English Dictionary 
нашр кард, ки зиёда 
аз 29 ҳазор вожаро 
дар бар мегирад. 
Дар ин фарҳанг, 
ки барои инглис-
забонҳое, ки майли 
омӯхтани забони тоҷикиро доранд, 
пешбинӣ шудааст, бештар калима-
ву вожаҳои роиҷ дар забони зиндаи 
мардум ва ВАО шарҳ ёфтааст. 

Аз соли 2008 фарҳанги нисбатан 
калонҳаҷми тоҷикӣ ба инглисии 
профессор Парвона Ҷамшедов таҳия 
ва ду маротиба нашр гардид.

Таълиф ва нашри чунин фарҳан-
гҳои дузабона далели он аст, ки дар 
кишвари мо таваҷҷуҳ ба омӯхтани 
забони инглисӣ рӯз аз рӯз меафзояд. 
Ҳамчунин, маълум мешавад, ки ин-
глисзабонҳо низ ба омӯхтани забони 
мо майл доранд.

Ниҳоят, охири соли 2022 ка-
лонтарин Фарҳанги муосири ин-
глисӣ-тоҷикӣ нашр шуд, ки 160 
ҳазор калимаву ибораро дар бар ги-
рифтааст. Муаллифи ин китоб Озар 
Саидов - хатмакардаи Донишгоҳи 
давлатии омӯзгории Тоҷикистон ва 
донандаи забони инглисӣ аст. Солҳо 
дар созмонҳои байналмилалӣ кор 
кардааст. Ӯ мегӯяд, ки ин китобро ба-
рои фарзандонаш ва дар симои онҳо 
ба насли наврасу ҷавони кишвар бах-
шидааст.

“Солҳои 1997-2002 дар Дониш-
гоҳи омӯзгории Тоҷикистон таҳсил 
мекардам. Тӯли солҳои донишҷӯӣ, 
ки дар ҷустуҷӯи маънии калимае ё 
ифодае рӯ ба фарҳангҳову луғатно-
маҳои русӣ меовардам ва аз набу-
дани фарҳангҳои инглисӣ-тоҷикӣ 
ё нигоштаҳои ноқису мухтасар, ки 
маънову муодили равшани калимаву 
ифодаҳоро аз инглисӣ ба тоҷикӣ дар 
пешорӯи зеҳни хонанда бедор наме-
кард, дар чорроҳаи тааммуқ худ бо 
худ мемондаму меандешидам, ки бо-
яд коре дар ин масир анҷом ёбад. Он 
солҳо аз сабаби набудани луғатҳои 

инглисӣ-тоҷикӣ ва тоҷикӣ-инглисӣ 
забони мутавассита барои омӯхта-
ни забони инглисӣ русӣ буд, ки на 
ҳама онро балад буданд. Билохира, 
бисёриҳо на русиро меомӯхтанду 
на инглисиро”,- мегӯяд муаллифи 
китоб.

Озар Саидов ҳанӯз дар замони до-
нишҷӯйӣ дар кори фарҳангнависӣ 
таҷриба пайдо карда буд, зеро дар 
таҳияи як фарҳанги тоҷикӣ-инглисӣ 
ширкат дошт. 

“Дар соли чоруми таҳсил аз ҷони-
би Институти забонҳои каммаъмули 
дунё, ки қароргоҳаш дар Вашингтон 
аст, пешниҳод шуд, ки дар тартиб до-
дани як луғат ширкат дошта бошам. 
Вазифаи ман ин буд, ки калимаву 
ибораҳои роиҷ дар забони матбуот 
ва телевизиону радиоро интихоб ва 

ба инглисӣ тарҷу-
ма кунам. Ин кор 
барои ман таҷриба 
буд”,- мегӯяд Озар 
Саидов.

Барои таълифи 
Фарҳанги муосири 
инглисӣ-тоҷикии 
Озар Саидов беш 
аз 20 соли умри 
муаллиф сарф 
шудааст. Худаш 
мегӯяд: “Таъли-
фи фарҳангро 
банда моҳи янва-
ри соли 2001 оғоз 
карда, соли 2022 
хатм кардам. 

Асосан, дар лаҳзаҳои фориғ аз 
кор фароғатам ҳамин буд, ки барои 
бозтоби маънои муодили калимае ё 
иборае аз забони инглисӣ ба забони 
модарӣ навишту бардоште рӯи коғаз 
мегузоштам. Баъд аз солиёни зиёд са-
мари ин шӯру шавқ ба як чизи воқеан 
чашмгире табдил ёфт”. 

- Фарҳанги шумо аз фарҳангҳои 
пешин чӣ бартарӣ дорад?,- мепурсам 
аз Озар Саидов.

- Аввал ин ки, фарогири 160 ҳа-
зор калима аст, яъне дар ҳоли ҳозир 
калонтарин фарҳанги инглисӣ-тоҷи-
кист. Дуюм, муродифоти мухталифи 
як калима ва маъноҳои гуногуни як 
вожаро дар бар мегирад. Барои мисол 
ҳаст калимаҳое, ки то 30-40 маъно 
доранд. Сеюм, дар таълифи ин ки-
тоб ба забони инглисии давраи нав 
такя шудааст. Яъне барои имрӯзиён 
муфид мебошад”,- мегӯяд номбурда.

Озар Саидов мегӯяд, ки бо таъли-
фи ин китоб исбот кардан мехоҳад, 
ки забони тоҷикӣ забони тавоност: 
“Ман ба ин васила ба русгароён ва 
ғарбгароён нишон доданӣ шудам, ки 
забони мо бойтарин ва шевотарин 
аст. Имкон дорад, ки бо ин забон 
ҳам техникаву технологияи навро 
омӯхт ва ҳам илмҳои муосирро фаро 
гирифт”.

Нашри “Фарҳанги муосири ин-
глисӣ-тоҷикӣ”-ро метавон дасто-
варди муҳими фарҳангнигорӣ дар 
Тоҷикистон арзёбӣ кард. Вале афсӯс, 
ки то ба имрӯз мутахассисони соҳа 
ба ин кори нодир ва пурарзиш та-
ваҷҷуҳ зоҳир накардаанд. Ҳол он ки, 
муаллиф мегӯяд, интизор дошт, ки  
мутахассисон фикру мулоҳизаҳои 
хешро доир ба ҳусну қубҳи китоб 
баён хоҳанд кард.   

Одил НОЗИР

КАЛОНТАРИН ФАРЊАНГИ ИНГЛИСӢ-ТОЉИКӢ
Сарфи 20 сол барои шарҳи 160 ҳазор вожа

JOB VACANCIES 

UNDP is the United Nations' global development network, an 
organization helping to achieve the eradication of poverty, and 
the reduction of inequalities and exclusion by supporting 
countries to develop policies, leadership skills, partnering 
abilities, institutional capabilities and build resilience to sustain 
development results. The network is active in about 170 

countries and is present in Tajikistan since 1994. Our current 
focus in the country is on sustainable economic development, 
governance, building resilience to climate phenomena, 
developing the country’s potential on green energy, and reducing 
the burden of HIV/AIDS.  

UNDP Tajikistan is seeking to recruit: 

• Programme Analyst - Governance (Job ID: 12867 /FTA-NOA); 
Duty Station: Dushanbe; Deadline for applications: 9 October 
2023 NY time (or 10 October 2023, 08:59 AM TJK time) 

• Programme Specialist – Environment/Climate 
Change/Energy (Job ID: 11405 /FTA-NOC); Duty Station: 
Dushanbe; Deadline for applications: 9 October 2023 NY time 
(or 10 October 2023, 08:59 AM TJK time) 

• Administrative Associate (Job ID: 13884 /FTA- G7); Duty 
Station: Dushanbe; Deadline for applications: 9 October 2023 
NY time (or 10 October 2023, 08:59 AM TJK time) 
 

For detailed Job Description and instructions for submission of 
applications please visit our website 
https://www.undp.org/tajikistan/jobs  
 
Online application includes filling in the online form with all the 
required information. Incomplete forms will not be considered for 
further assessment.  
 
UNDP is committed to achieving workforce diversity. Women are 
encouraged to apply, as well as individuals from minority groups 
and persons with disabilities.  

ДАЪВАТ БА ОЗМУН
Муассисаи давлатии "Маркази љумњуриявии иммунопрофилактика" бо дастгирии Созмони Умуми-

чањонии Тандурустї барои гузаронидани чорабинињои рўзњои иммунизатсияи оммавї бар зидди сирояти 
пневмакоккї оид ба харидории маводњои дарси, доруворї, сузишворї, чопкунї, таъмин намудан бо 
танаффуси ќањванўшї ва хуроки нисфирўзї пешбинї гардидааст.  Љињати иштирок дар озмуни тендерї 
довталабонро даъват менамояд.

Довталабон метавонанд маълумоти пурраро тавассути сомонаи Муассисаи давлатии "Маркази 
љумњуриявии иммунопрофилактика" (https://immunizatsia.tj), кўчаи Шероз-8  ё бо раќами телефонии  
227-71-92 дастрас намоянд.

Барои иштирок дар озмун довталабон бояд њуљљатњои зеринро пешнињод намоянд:
1. Шањодатнома.
2. Иќтибос
3. Пешнињоди тендерї, муњлати молрасонї ва иљрои кор;
4. Нусхаи иљозатномањо барои амалисозии навъњои фаъолият;
5. Маълумотномаи нозироти андози макони ќайди иштирокчии тендер, ки набудани ќарзњои ба таъхир-

мондаро оид ба пардохтњо ба буљетњои њамаи сатњ ва фондњои ѓайрибуљетї тасдиќ мекунад ва на дертар 
аз 3 моњ то ба охиррасии мўњлати додани дархост барои иштирок дар тендери мазкур дода шудааст.

 Дархостњо дар лифофањои муњргузошта то санаи 09 октябри соли 2023 ба суроѓаи шањри Душанбе, 
кўчаи Шероз-8 пешнињод карда шаванд.

ОЗМУН САНАИ 10 ОКТЯБРИ СОЛИ 2023 СОАТИ 9:00 ДАР ТОЛОРИ МАЉЛИСГОЊИ МУАССИСАИ 
ДАВЛАТИИ "МАРКАЗИ ЉУМЊУРИЯВИИ ИММУНОПРОФИЛАКТИКА" БАРГУЗОР МЕГАРДАД.

ЭЪЛОН!
ҶДММ ТАҚХ «Сарват» барои натиҷабардории фаъолияти ТАҚХ 

барои соли 2022 аудитори берунаро ҷалб менамояд. Ба мо намудҳои 
зерини гузаронидани аудит зарур аст:

- Аудити молиявӣ: 
- Аудити амалиётӣ: 
- Аудити системаҳои назорати дохилӣ: 

Барои гирифтани маълумоти иловаги ба рақамҳои +992 44 600 61 
66 ё сурогаи электронии info@sarvat.tj дар тамос бароед. 

	► Аттестати синфи 11 Т-А-
ТУ №1167439 ба номи Да-
дабаев Анвар Илҳомҷоно-
вич, соли хатм 22.06.2023, 
ки аз ҷониби МТМУ №40-и 
ноҳияи Фирдавсӣ дода шу-
дааст, эътибор надорад.  

	► Аттестати синфи 11 Т-А-
ТУ №1167443 ба номи Ка-
римов Илҳомҷон Валиевич, 
соли хатм 22.06.2023, ки аз 
ҷониби МТМУ №40-и ноҳи-
яи Фирдавсӣ дода шудааст, 
эътибор надорад. 

	►  Шаҳодатнома ба номи 
Зуҳуров Давлатҷон Давлат-
бекович, ки соли 05.11.2022 
аз Шуъбаи хадамоти давла-
тии муҳофизати ШВКД дар 
ноҳияи Фирдавсӣ, ш. Ду-
шанбе дода шудааст, аз са-
баби гум шуданаш беэъти-
бор дониста шавад. 

	►  Дафтари ҳавлии гумшу-
да бо суроғаи кӯчаи Гипро-
зем, хонаи 32, ҳ. 1. дар асо-
си шартномаи ҳадяи квар-
тира, ки аз санаи 24.02.2023 
таҳти рақами 106.28. ба 
шаҳрванд Миров Салам-
шох Манзаршоевич таал-
луқ дорад, аз эътибор соқит 
дониста шавад.

	►  Билети донишҷӯ 
Д21730 ба номи Файзулло-
ев Абдулло Шарофиддино-
вич, ки соли 2021 аз ҷониби 
Донишгоҳи аграрӣ ба номи 
Ш. Шоҳтемур дода шудааст, 
аз сабаби гум шуданаш бе-
эътибор дониста шавад. 

	►  Аттестати синфи 9 
А1175107 ба номи Орзуева 
Собирамох Муқимовна, со-
ли хатм июни 2021, ки аз 
ҷониби Мактаб-интернати 
ҷумҳуриявии низомаш мах-
сус дар шаҳри Ҳисор дода 
шудааст, аз сабаби гум шу-
данаш беэътибор дониста 
шавад. 

	►  Билети донишҷӯ ба но-
ми Вайсов Ширинҷон Са-
фархонович, ки соли 2022 
аз ҷониби Донишгоҳи тех-
нологии Тоҷикистон дода 
шудааст, аз эътибор соқит 
дониста шавад. 

	► Билети донишҷӯ ба но-
ми Достиев Муҳаммад За-
фарович, ки соли 2020 аз 
ҷониби Донишкадаи давла-
тии санъати тасвирӣ ва ди-
зайни Тоҷикистон дода шу-
дааст, аз сабаби гум шуда-
наш беэътибор дониста 
шавад. 

	►  Сертификати ҳуқуқи ис-
тифодаи замин Дараҷаи 
А№014544 ба номи ҶСШК 
"Медтехсервис", ки аз 7-уми 
майи соли 2003, №17047, 
аз ҷониби Кумитаи замини 
ҶТ дода шудааст, аз сабаби 
гум шуданаш беэътибор до-
ниста шавад. 

	► Шиносномаи шаҳрван-
дии А01680215, 07.01.2019, 
ШММ Сомгор, ШВКД дар 
ноҳияи Б. Ғафуров ва ши-
носномаи хориҷии 

404058786, ки санаи 
16.06.2022 аз ҷониби ХШБ 
ВКД Тоҷикистон ба номи 
Ҳакимов Абдуфаттоҳ Абду-
латифович дода шудааст, 
аз сабаби гум шуданашон 
беэътибор дониста шаванд.

	►  Билети донишҷӯ 
Г20359, ба номи Ҳакимов 
Абдуфаттоҳ Абдулатифо-
вич, ки санаи 14-уми авгу-
сти соли 2020 аз ҷониби 
Донишгоҳи аграрии Тоҷики-
стон ба номи Ш. Шоҳтемур 
дода шудааст, беэътибор 
дониста шавад.

	►  Шиносномаи техникии 
шаҳрванд Хусенов Бахри-
дин Абдужаборович, ис-
тиқоматкунандаи ш. Душан-
бе, ноҳияи Шоҳмансур, кӯ-
чаи А. Дониш, бинои 24, 
ҳуҷ. 49, аз сабаби гум шуда-
наш беэътибор дониста ша-
вад. 

	► Ш а ҳ о д а т н о м а и 
№2022110059 ба номи 
Ҳаитзода Файзали Камол-
хуҷа, ки аз тарафи ФКВД-и 
Маркази таълимии омӯзи-
ши модулии ш. Душанбе, 
дар ноҳияи Рӯдакӣ бо ихти-
соси "Кафшергари барқӣ", 
рақами қайд №0677, дар 
таърихи 06.05.2022 дода 
шудааст, аз сабаби гум шу-
данаш беэътибор дониста 
шавад. 

	►  Патенти соҳибкори ин-
фиродӣ ба номи Аслонов 
Шероз Илҳомович, РЯМ: 
0230095782, РМА: 
625116204, ки дар Нозироти 
андози ноҳияи И. Сомонӣ 
ба расмият дароварда шу-
дааст, аз сабаби гум шуда-
наш беэътибор дониста ша-
вад. 

	► Эълони нашршуда дар 
ҳафтаномаи “Тоҷикистон”, 
№35 (1546), санаи 
30.08.2023 оид ба гум шу-
дани сертификати ҳуқуқи 
истифодаи замин аз сехи 
қаннодӣ ва макаронбарорӣ, 
дараҷаи А022538 аз 24-уми 
декабри соли 2007 ва ши-
носномаи техникӣ таҳти ре-
естри №80 ба номи Тошев 
Мунир Умрибоевич, бо су-
роғаи ноҳияи Айнӣ, деҳаи 
Урметан, бе рақам, 8-уми 
феврали соли 2008, беэъ-
тибор дониста шавад. 

	►  Эълони нашршуда дар 
ҳафтаномаи “Тоҷикистон”, 
№35 (1546), санаи 
30.08.2023 оид ба гум шу-
дани шиносномаи шаҳрван-
дии 400398883, 09.12.2014 
ХШБ ВКД Тоҷикистон ва 
ҳуҷҷати ронандагии 
АА1309701 аз 26.07.2022 
ШББИ №1 ШБИ РБДА ВКД 
ҶТ, ба номи Тошев Шохрух 
Мунирович беэътибор до-
ниста шавад. 

	► Шаҳодатномаи бақайд-
гирӣ, №1580 аз 11.07.2018 
ба номи Раупов Тағоймурод 
Холмаҳмадович, ки аз тара-
фи КДФ "БММҒ" дар ш. Ду-
шанбе дода шудааст, аз са-
баби гум шуданаш беэъти-
бор дониста шавад. 

	►  Аттестати синфи 9 ТАТ 
№0585157 ба номи Охуно-
ва Милана Суҳробовна, со-
ли хатм 2016-2017, ки аз 
ҷониби МТМУ №66-и ноҳи-
яи Сино дода шудааст, аз 
сабаби гум шуданаш беэъ-
тибор дониста шавад. 

	► Ҳуҷҷатҳои хоҷагии 
деҳқонӣ ба номи Абсамадо-
ва Сафармо "Чор Ёр", РЯМ: 
3330030074, аз сабаби гум 
шуданашон беэътибор до-
ниста шаванд.

	►  Ҳуҷҷатҳои Ассотсиат-
сияи истифодабарандагони 
оби "Гулистон С", РЯМ: 
3310010129, РМА: 
330014017, аз сабаби гум 
шуданашон беэътибор до-
ниста шаванд. 

	►  Ҳуҷҷатҳои Ассотсиат-
сияи истифодабарандагони 
оби "Тошробод", РЯМ: 
3310005866, РМА: 
330008098, аз сабаби гум 
шуданашон беэътибор до-
ниста шаванд. 

	► Шаҳодатномаи махсуси 
соҳибкори инфиродӣ Хали-
мова Зулфия Хамидовна, 
РЯМ: 0730204750, РМА: 
076873594, аз 18.08.2020, 
ки дар Нозироти андози ш. 
Турсунзода ба расмият да-
роварда шудааст, аз сабаби 
гум шуданаш беэътибор до-
ниста шавад. 

	►  Шаҳодатнома ва Иқти-
боси хоҷагии деҳқонии Ду-
стлик 2013 ба номи Хали-
мова Зулфия Хамидовна, 
РЯМ: 0730204750, РМА: 
076873594, аз 18.08.2020, 
ки дар Нозироти андози 
шаҳри Турсунзода ба 
расмият дароварда шуда-
аст, бинобар сабаби гум шу-
данаш беэътибор дониста 
шавад.

	►  Аттестати синфи 11 
Т-ШТУ №0197758 ба номи 
Зарина Файзуллозода, 
16.08.2008, ки аз ҷониби 
МТМУ №25-и ноҳияи Сино 
дода шудааст, аз сабаби 
гум шуданаш беэътибор до-
ниста шавад. 

	►  Шартномаи хариду 
фурӯши бино бо суроғаи 
шаҳри Душанбе, кӯчаи Раҳ-
мон Набиев 244 ба номи 
шаҳрванд Султонов Амир-
чон Файзалиевич дар асоси 
шартномаи хариду фурӯши 
биноҳои ҶСШК "МЕДТЕХ-
СЕРВИС", ки дар Идораи 
нотариалии ноҳияи Сино аз 
23.01.2019 ба расмият да-
роварда шудааст, бинобар 
сабаби гум шуданаш беэъ-
тибор дониста шавад.

	►

	► Шартномаи хариду 
фурӯши хонаи истиқоматӣ 
таҳти феҳрасти 1Ш-2152 аз 
26.11.2018, ки аз тарафи 
Идораи нотариалии давла-
тии ноҳияи И. Сомонии ш. 
Душанбе ба номи Шарипо-
ва Аниса Азимовна бо су-
роғаи ш. Душанбе, 1-ум гу-
заргоҳи кӯчаи Чкалов, хо-
наи 18 ба расмият даровар-

да шудааст, бинобар сабаби 
гум шуданаш беэътибор 
дониста шавад.

	► Шартномаи хариду 
фурӯши хонаи истиқоматӣ 
таҳти феҳрасти 3 Д-3-111 аз 
18.10.1988, ки аз тарафи 
Идораи нотариалии давла-
тии шаҳри Турсунзода ба 
номи Оманов Абдураҳман 
бо суроғаи ш. Турсунзода, 
кӯчаи Жданова, хонаи 31 ба 
расмият дароварда шуда-
аст, бинобар сабаби гум шу-
данаш беэътибор дониста 
шавад. 

	► Шартномаи ҳадяи квар-
тира таҳти феҳрасти 1Ш-
748 аз 27.07.2017, ки аз 
тарафи Идораи нотариа-

лии давлатии ноҳияи И. 
Сомонии ш. Душанбе ба 
номи Саидова Фируза Ғаи-
буллоевна бо суроғаи ш. 
Душанбе, хиёбони Рӯдакӣ, 
хонаи 171, квартираи 33 
ба расмият дароварда шу-
дааст, бинобар сабаби гум 
шуданаш беэътибор дони-
ста шавад. 

	► Патенти соҳибкори ин-
фиродӣ ба номи Давлатова 
Меҳрангез Зоировна, 
№0470549, РЯМ: 
0331439066, РМА: 
047002680, санаи судур 
29.06.2021, ки дар Нозиро-
ти андози ноҳияи Фирдавсӣ 
ба расмият дароварда шу-
дааст, эътибор надорад. 

ЛИГАИ ЌАЊРАМОНЊО

КУРАШ

РЕЗААХБОР

Аз 4 то 7-уми октябр дар 
Одивелоси Португалия дар 
доираи «World Judo Tour» Чем-
пионати ҷаҳон байни ҷавонон 
баргузор мешавад, ки дар он 
9 варзишгари тоҷик ширкат 
мекунанд. Инҳо Фазлиддин 
Садриддинзода (-66 кг), Абу-
бакр Шеров (73 кг), Муҳиддин 
Асадуллоев (73кг), Муҳам-
мадҷон Абдуҷалилов (81 кг), 
Сайфидин Сайфидинзода (81 
кг), Сомонӣ Кишваров (90 кг), 
Умедҷон Раҷабов (90 кг), Пар-
виз Абдураҳмонов (100 кг) ва 
Иброҳимҷон Элмуродов (100 
кг) ҳастанд.

***
Аз 3 то 8-уми октябр дар 

Белорус Мусобиқаи байнал-
милалии рушди UEFA баргу-
зор мешавад, ки дар он дастаи 
мунтахаби футболи наврасо-
ни то 15-солаи Тоҷикистон 
бо роҳбарии сармураббӣ Да-
лер Каёсов иштирок мекунад. 
Наврасони Тоҷикистон бо 
дастаҳои мунтахаби наврасо-
ни Русия бозиро бо ҳисоби 0:4 
бохтанд, акнун, бо Белорус (5-
уми октябр) ва Қирғизистон 
(8-уми октябр) бозӣ хоҳанд 
кард.

***
Дар рўзи 11-уми Бозиҳои 

осиёии Ҳонгжу-2022 рақо-
батҳо аз риштаи куштии юно-
ну румӣ оғоз шуданд. Паҳлаво-
ни тоҷик дар вазни 67 кг Фирўз 
Мирзораҷабов бо ҳисоби 10-0 
аз Катсуаки Эндои ҷопонӣ 
шикаст хўрд. Дар вазни 60 кг 
Асламҷон Азизов бо ҳисоби 
8-5 аз қаҳрамони ҷаҳон Шар-
шанбеков Жоламани қирғиз 
мағлуб шуд. Дар вазни 87 кг 
Суҳроб Абдулҳаев бо ҳисоби 
9-1 аз Сунил Кумари ҳиндӣ 
мувоҷеҳи шикаст шуд.

***
Навраси тоҷик Сомон 

Турсунзода дар мусобиқаи 
«Shanghai  J iu-J i t su  El i te 
Championship-2023» дар шаҳри 
Шанхайи Чин соҳиби меда-
ли тилло шуд. Ин мусобиқа 
дар намуди ҷудо ва ҷиу-ҷит-
су-грэпплинг баргузор шуд, 
ки дар он варзишгари навраси 
тоҷик Сомон Турсунзода дар 
вазни то 30 кг иштирок карда, 
пирўз шуд. Сомон ду рақиби 
худро аз Чин мағлуб карда, ме-
дали тиллои мусобиқаро соҳиб 
шуд.

Муштзани тоҷик Давлат Бол-
таев дар Бозиҳои Осиё-2022 бо 
пирўзӣ дар даври ниҳоӣ соҳиби 
медали тилло ва роҳҳат ба Бо-
зиҳои олимпии Порис-2024 шуд.

Варзишгари тоҷик даври якум 
бар Арсланбек Очилови туркман, 
дар даври чаҳорякниҳоӣ бар Эркин 
Одилбек Уулуи қирғиз ва дар дав-
ри нимниҳоӣ бар Ҷаеминг Ҷионг 
аз Кореяи Ҷанубӣ пирўз шуда, ба 
даври ниҳоӣ баромад.

Муштзани сангинвазн Давлат 
Болтаев дар даври ниҳоии вазни 
92 кг бар муштзани мизбон Ҳан 

Хуежан бо қарори якдилонаи до-
варон бо ҳисоби 3:2 дар як рақоба-
ти ҳассос ва душвор музаффарият 
ба даст овард ва нишони заррини 
мусобиқаро ба гардан овехт. Бо ин 
дастоварди шоён Болтаев исмашро 
дар таърихи бокси кишвар ҳаккокӣ 
кард. Ҳамчунин, Давлат Болтаев бо 
муштзани дигари тоҷик Миҷгона 
Самадова роҳхати Бозиҳои тоби-
стонаи Олимпии Порис-2024-ро 
ҳам ба даст оварданд.

Ин нишони дуюми тиллои Тоҷи-
кистон аз Бозиҳои 19-уми Осиё ва 
медали шашуми дастаи мунтахаби 
кишвар аз ин мусобиқа аст.

Дастаи қаҳрамони футбо-
ли Тоҷикистон «Истиқлол»-и 
шаҳри Душанбе дар даври ду-
юми марҳилаи гурӯҳии Лигаи 
қаҳрамонҳои AFC-2023/24 дар 
гурӯҳи «Е» дар меҳмонӣ бо бо-
шгоҳи «Ал-Наср»-и Арабистони 
Саудӣ бозии шоиста нишон дод.

Футболбозони «Истиқлол» 
аввалин шуда ба пеш барома-
данд. Дар дақиқаи 44-ум легио-
нери «Истиқлол» Сенин Себай 
дарвозаи арабҳоро рахна кард. 
То дақиқаи 66-ум душанбегиҳо 
бо ҳамин ҳисоб дар пеш буданд, 

аммо Криштиану Роналдуи пор-
тугалӣ ҳисобро баробар кард. Си-
пас, Андерсон Талиска дубл кард 
ва «Ал-Наср» бо ҳисоби 3:1 пирўз 
шуд.

Дар бозии дигари ҳамин гурӯҳ 
дастаи «Персеполис»-и Эрон дар 
сафар бар дастаи «Ал-Дуҳайл»-и 
Қатар бо ҳисоби 1:0 ғалаба кард.

«Истиқлол» дар даври сеюми 
марҳилаи гурӯҳии Лигаи қаҳра-
монҳои Осиё-2023/24 дар меҳ-
монӣ бо «Персеполис»-и Эрон 
бозӣ мекунад. Ин бозӣ рўзи 24-
уми октябр дар Теҳрон баргузор 
мешавад.

Рўзи 7-уми октябр дар 
шаҳри Душанбе марҳилаи 
интихобии Ҷоми футзали 
Осиё-2024 дар гурӯҳи «Е» 
оғоз мешавад. Дастаҳои 
Тоҷикистон, Мянмар, 
Фаластин ва Ҳиндустон 
барои роҳ хати қисми 
ниҳоии қаҳрамонии Осиё 
мубориза мебаранд.

Дастаи мунтахаби Тоҷи-
кистон дар даври аввали 
марҳилаи интихобии Ҷо-
ми Осиё-2024 рўзи 7-уми 
октябр бо тими Ҳиндустон 

бозӣ мекунад. Дастпар-
варони Пайрав Воҳидов 
9-уми октябр дар даври 
дуюм бо футзалбозони Фа-
ластин рақобат карда, дар 
даври ниҳоӣ, рўзи 11-уми 
октябр бо тими Мянмар 
вомехўранд.

Ғолибони ҳашт гурӯҳ, 
инчунин, ҳафт дастаи 
беҳтарини ҷойи дуюм ба 
қисми ниҳоии Ҷоми фут-
зали Осиё-2024, ки аз 15 то 
26-уми апрели соли оянда 
дар Тайланд баргузор меша-
вад, роҳ меёбанд.

Паҳлавони тоҷик Хайран-
деш Муродзода дар рўзи 
ҳафтуми Бозиҳои Осиёии 
Ҳангжоу-2022 барои Тоҷи-
кистон медали чорумро ба 
даст овард. Ин аввалин ме-
дали Тоҷикистон аз куштии 
кураш дар Бозиҳои Осиёии 
Ҳангжоу-2022 ба ҳисоб ме-
равад.

Хайрандеш Муродзода 
зери вазни то 66 кг баромад 
карда, дар даври аввал бар Ҷое 
Ҳеддад аз Лубнон пирўз шуд. 

Пас аз ин ғалаба Хайрандеш 
роҳхати даври чаҳорякниҳои-
ро соҳиб шуда, дар ин марҳи-
ла бар паҳлавони пурқуввати 
муғул Энхболд Энхтайван 
дастболо гардид.

Дар даври ниманиҳоӣ Хай-
рандеш Муродзода бо Маҷид 
Воҳид Бариманлу аз Эрон 
қувваозмоӣ карда, мувоҷеҳи 
шикаст шуд ва ба гирифтани 
нишони биринҷӣ иктифо кард. 
Ин нишони дуюми биринҷии 
Тоҷикистон дар Бозиҳои Оси-
ёии Ҳангжоу-2022 аст.

МЕДАЛИ ТИЛЛОИ ДУЮМИ ТОЉИКИСТОН АЗ 
БОЗИЊОИ ОСИЁ-2022 ВА РОЊХАТИ ОЛИМПӢ

«ИСТИЌЛОЛ» АЗ «АЛ-НАСР» ШИКАСТ ХЎРД

МАРЊИЛАИ ИНТИХОБИИ ЉОМИ 
ОСИЁ-2024 ДАР ДУШАНБЕ

БОЗ ДУ МЕДАЛИ ДИГАРИ ТОЉИКИСТОН 
АЗ ЊОНГЖУИ ЧИН

Адолат
Ронандаи автобус ва мулло 

дар як рӯз мефавтанд. Ронан-
да ба биҳишт мераваду мулло 
ба дӯзах. Мулло аз чунин ранг 
гирифтани ҳол музтар гарди-
да, аз Худованд адолат талаб 
мекунад:

- Худовандо, ман тамоми 
умр аз фармудаҳои ту берун 
набудам, ҳамеша амри маъруф 
мекардам, чаро маро ба дӯзах 
фиристодиву як майхораро ба 
биҳишт?

Худованд:
- Барои он ки амри маъруфи 

туро касе гӯш намекард, вале 
ҳангоми автобус рондани ин 
ронанда тамоми мусофирон 
маро ба ёд меоварданд.

Камарбанди сиёҳ
Марде рафиқашро мебинад, 

ки сиёҳу кабуд ва дасташ ши-
каста аст.

- Кароматулло, туро кӣ зад?
- Дишаб ба ман ду бузбала 

ҳуҷум карданд.
Рафиқаш мегӯяд:
- Охир, ту камарбанди сиёҳи 

каратэ дорӣ ку!
Кароматулло:
- Шаб торик буд, онҳо на-

диданд.

Арақ
Дар як шабнишинӣ:
- Султон, ту чӣ менушӣ? 

Май ё арақ?
Султон:
- Ба ман май рез!
- Сурхашро ё сафедашро?
- Сафедашро.
- Итолиёвӣ ё гурҷӣ?
Султон:
- Итолиёвӣ.
- Ширинашро ё пурқувва-

ташро?
Султон:
- Э аблаҳ, ба ман арақ рех-

тан гир!

Намоз
Як шиноси Мушфиқӣ, ки 

одами сарватманд буд, бемор 
шуд. Мушфиқӣ беморбинӣ 
рафт. Шиносаш ба ӯ панҷоҳ 
танга доду гуфт:

- Чун ман беморам, наме-
тавонам намоз бихонам. Ҳар 

рӯз панҷ вақт намозатонро ду 
карат хонеду як караташро ба 
ман бубахшед.

Мушфиқӣ бист тангаро гар-
донда доду узр пурсид:

- Хобам сахт, барои намо-
зи бомдод хеста наметавонам, 
хуфтан нарасида, хобам ме-
барад, барои се вақт намоз сӣ 
тангаатон кофист.

Шутур
Марде камтар пул пасандоз 

карду дар куҷо пинҳон карда-
нашро надониста, ба халтачае 
андохта, ба дарахт баромада, 
ба шохи аз ҳама баланд овехт.

Як шахси аз ин воқеа ха-
бардор пулро гирифту ба ҷояш 
саргини шутур андохта монд.

Баъди чанд рӯз ба мард пул 
лозим шуд, баромада халтача-
ро гирифта диду ҳайрон шуда, 
гуфт:

- Аҷабо, ба ин дарахт одам 
базӯр мебарояду шутур чӣ хел 
баромада бошад?

Таҳияи 
Н.РАҶАБОВА

Сканворд
Ман муаллимам

Бо муаллиме ба сайри бозор баромадам. Вақте аз 
растаи моҳифурӯшон мегузаштем, моҳиҳои гуногунро 
нишон дода, гуфтам:

- Биё, яккилогӣ моҳӣ мегирем.
Гуфт:
- Не, ман умуман моҳӣ истеъмол намекунам.
- Дар растаи дигар гӯшти мурғ ва анвои гуногуни 

мурғиро нишон дода, гуфтам:
- Шояд мурғ мегирем?
- Не, не,- гуфт бо қатъият.- Ман гӯшти мурғ ҳам 

намехӯрам.
- Шояд шумо бартариятро ба гӯшти гов ё гӯсфанд 

медиҳед?,- гуфтам растаи гӯштфурӯшонро нишон 
дода.

Бе ҳеҷ андешае гуфт:
- Худо паноҳ диҳад!
- Шумо на моҳӣ мехӯред, на мурғ ва на гӯшт,- гуф-

там бо таҳайюр.-Шояд ёга машқ мекунед ё чун веге-
териансҳо аз маҳсулоти гӯштӣ парҳез мекунед? 

- Не, ман муаллимам,- гуфт бо оромӣ.
- Магар муаллимон моҳӣ, мурғ ва ё гӯшт истеъмол 

намекунанд?,-пурсидам бо кунҷковӣ?
- Бале,- гуфт ӯ,- мо намехӯрем. Чунки вақти таъ-

ини маоши муаллимон ин чизҳо ба инобат гирифта 
нашудаанд.

Хона ба муаллим - дар охират?
Ба зиёрати муаллиме рафтем, ки нав ба нафақа ба-

ромада буд, вале хеле бемору ранҷур ба назар мерасид. 
Баъди ҳолпурсӣ гуфтам:

- Устод, чаро ин қадар руҳафтодаед? Баръакс хур-
санд шавед, ки ба нафақа баромадеду акнун давлати 
пирӣ меронед.

- Ҳама умрамро сарфи мактаб кардам, ақаллан 
як дар хона надоданд, ки мурдаам аз хонаи худам 
барояд,- гуфт ӯ.

- Маоши муаллимиро захира карда, ягон хона на-
харидед?,- пурсидам ин бор.

- Маоши муаллим ба зиндагии ҳаррўзаам намера-
сид, ман чӣ тавр онро захира карда, хона мехаридам?,- 
гуфт бо овози афсурда.

Яке аз ҳамкорони ӯ, ки ҳамроҳи ман омада буд, 
руҳияи муаллимро бардоштанӣ шуда, бо шӯхӣ гуфт:

- Парво накун, ҷўра, хонаро дар ин дунё надоданд, 
ҳатман дар охират медиҳанд. Акнун хонаи охирататро 
обод мекунӣ.

- Не, не. Хобатро ба об гўй,- гуфт ноумедона.- Ба 
фикрам дар он дунё ҳам ба мо хона намедиҳанд?

- Чаро намедодаанд?,- ҳайрон шуда пурсидам.
- Бо ин қадар заҳмат дар ин дунё соҳиби хона на-

шудем,- гуфт оби чашмашро пок карда,- магар бе ҳеҷ 
хизмате дар охират ба мо хона медиҳанд?

Холиқназар ҶУМЪАЗОДА

РАССОМ 
ХАЙРУЛЛО ДАВЛАТОВ


